
Tazwert

Tazrawt-nneɣ d tin id yewwin awal ɣef wammud n tullisin “Ger zik d tura” i yura 

Saɛid Cemmax deg useggas n 2008 ,i wumi ara neg tasleḍt tasentalant i yisental n yal 

yiwet.

Tasekla taqbaylit, am nettat am tsekliwin n tantaliwin nniḍen n tmaziɣt , d tin i d-

yelḥan abrid ɣezzifen s wudem n timawit ,tettruḥ si lǧil ɣer wayeḍ akken i d-yenna 

Imarazen Moussa (2006:06)«Tasekla-agi akken ma tella tettruḥu seg yimi ɣer 

tmezzuɣt,daya i tt-yeǧǧan tezger idurar d yisaffen ,ussan d yiseggasen ,akken ad taweḍ 

si lǧil ɣer wayeḍ »1.

 Abrid n tsekla timawit ur idum ara, acku aṭas i yezren deg tesraft n tatut,ɣef waya 

i d-tusa tira akken ad tesfeḍ leɛyub n timawit , ad teḥrez tasekla-ya i lebda ,deg  tallit n 

unekcum arumi ɣer tmurt n lezzayer i d-tban tira deg tsekla taqbaylit, anda adabu-ya 

ibeddel taɣara n useddu n tmurt , akken i d-yenna Salem Chaker  (1992,08) «ilaq ad

nerǧu tallit n urumi akked tezrirt* n uɣerbaz akked tsekla tafransist akken ad d-ilal 

usnulfu n tsekla tirawit s tutlayt tmaziɣt»2 seg tama-nniḍen ad naf aɣerbaz n yirumyen 

d win i d-yeslalen imusnawen imezwura i yuran tasekla taqbaylit, jerden-tt seg timawit

ɣer tira , amedya : A. Boulifa, B.Sdira, M.Mammeri, R.Allich tgr .

S yin d assawen tasekla n tmaziɣt tekcem deg ubrid n tira,banen-d yimyura 

imaynuten i yeṭṭafaren abrid i d-sbanen  yimezwura i yuran tasekla n tmaziɣt . 

Deg tazrawt-a ad d-nawi ammeslay ɣef tullist imi d tawsit gar tewsatin n tsekla 

tatrart , izuran-is ttuɣalen ɣer yiseggasen n 40 ɣef ufus n Belɛid At Ɛli . 

Tullist tettawi-d ɣef wayen yettidir umdan daxel n tmetti deg tudert-is n yal ass, s 

umata d ayen yellan deg tilawit ,ɣas akken ur llin ara fell-as aṭas n leqdic-at , maca deg 

yiseggasen-a ineggura tullist tjebded lbal n yimyura , ad naf deffir n Belɛid At Ɛli , aṭas 

n yimyura i tid iḍefren gar-asen Kamel Buɛmara s wammud n tullisin i yura (Nekni d 

wiyiḍ) deg useggas n 1998. 

1
Imarazen Moussa ,ˮTimɛayin n leqbayel ,éd HCA,Alger,2006/2007ˮ . 

2
Chaker Salem ,”la naissance d’une littérature écrite : le cas du bérbère (kabyle) in bulletin d’étude Africaine N

17/18 ,paris ,1998” .

Deg umahil-nneɣ nmuger-d kra n wuguren : tamenzut d lixsas n yedlisen i d-

yettmeslayen ɣef tullist taqbaylit ,ma yella d ugur wis sin , d tasuqilt seg tutlayt n 

tefransist ɣer tutlayt n tmaziɣt , anda ad naf yettruḥu-yas cbaḥa-ines d unamek n uḍris-

nni neɣ n tefyirt-nni . 

Tazrawt-a d tin nebḍa ɣef sin n yiḥricen ,ad naf aḥric amezwaru yebḍa ɣef sin 

“tasnarrayt d teẓri”,deg-s sin n yixfawen ,ixef amezwaru d win n tesnarrayt anda ara d-

nemmeslay ɣef usissen n usentel d yiswi n tezrawt , d usissen n usagem d tudert n 

umaru,ad neɛreḍ ad d-nefk kra n tezrawin ɣef tullist taqbaylit,d useqsi agejdan ɣef 

wacu tebna tullist-a, akked turdiwin i zemren ad ilint d tiririt ɣef usteqsi agejdan . 

Ma yella deg yixef wis sin d ixef n teẓri , ula d netta d win yebḍan ɣef kraḍ n 

yixfawen,ad naf ixef amezwaru d win i d-yettmeslay  ɣef umezruy n tullist tagraɣlant,s 

yin akkin ad d-nefk tabadut-ines d leṣnaf n tullist,deg yixef  wis sin , ad d-nemmeslay 

ɣef tallit n tullist taqbaylit d tulmisin-is ama dayen yerzan ( tutlayt-adeg-akud-

iwudam-tigawin-adiwenni-aglam-tasiwelt-asentel) ,deg yixef wis kraḍ ,ad d-

nemmeslay ɣef tezɣant tasentalant,ad neɛreḍ ad d-nafk tabadut n unekmar asentalan, d 

tbadut n usentel d limarat n usentel,d kra n tmuɣliwin is fkan kra n yinagmayen .  

Deg uḥric wis sin  d win n tesleḍt deg-s ad neg tasleḍt tasentalant i wammud n 

tullisin «Ger zik d tura» i yura saɛid cemmax,iwakken ad d-nekkes isentalen igejdanen 

d isental inaddayen (limarat n usentel) i yal yiwet gar tullisin-a .

Hatan ,amek ara d tilli tezrawt-nneɣ ,s yin akkin ad tekfu tazrawt-a s teggrayt 

tamatut,  deg-s ad d-nefk igmaḍ uɣur nessaweḍ deg uḥric n tesleḍt i nexdem i tullisin 

yura Saɛid Cemmad deg wammud n tullisin” Ger zik d tura “. 



Aḥricamezwaru : Tasnarrayt d Teẓri  

Tazwart

Tazrawt-nneɣ terzan tasleḍt tasentalant i wammud n tullisin “Ger Zik d Tura n” 

Saɛid Cemmax ,anda ara nẓer d acu-ten yisental iɣef d-yewwi Saɛid Cemmax deg 

wammud-a n tullisin “Ger Zik d Tura “ .

1-Timental n ufran n usentel

Nefren asentel-a« tazrawt n usentel i tullisin “Ger Zik d Tura “ n Saɛid 

Cemmax», imi ulac leqdic i d-yellan fell-as seg tama n usentel , ɣef waya nefren ad 

neg tasleḍt i yisental n tullisin-a , iwakken ad d-nẓer d acu-ten yisental iɣef i d-yewwi 

Saɛid Cemmax , gar tmental iɣ- yeǧǧan ad nefran  amaru-ya, acku tultayt i yesseqdac d 

tushilt yezmer yal yiwen deg-neɣ ad yefhem ɣef wacu i d-yettmeslay ,arnu ɣer 

wannect-a isental iɣef i d-yewwi d ayen yettidir wemdan deg tudert-is n yal ass . 

2- Iswi n tezrawt-a

Ma d ayen yerzan iswi-nneɣ deg tezrawt-a , nebɣa ad nẓer  d acu-ten yisental i 

yezmer ad d-yawi Saɛid Cemmax  i tullist taqbaylit deg wammud-a n tullisin-is . 

3- kra n tezrawin ɣef tullist taqbaylit  

Ger tezrawin i d-yellan ɣef tewsit-a n tullist taqbaylit , ad d-naf ur ugtent ara , tella 

tezrawt n Magister s ɣur Mohand Saidi Saida (2011), «Le récit tafunast igujilen de

Bélaїd Aїt Ali :du conte à la nouvelle »deg tesdawit n Mulud Memmeri deg tizi-wezzu

, tessaweḍ ɣer taggara n leqdic-is armi i d-tenna d akken tafunast n igujilen d tullist 

mačči d tamacahut , taneggarut-a tesɛeb iwakken ad d-nini d tullist neɣ d tamacahut 

acku deg-s tulmisin n tullist akken daɣen i llant tulmisin n tmacahut , ma nemmuqel 

ɣer talɣa-ines d tamacahut , imi taneggarut-a tesɛa inaw s-yes itbeddu “A macahu ! 

Ahu Rebbi ad tt-yesselhu ad tiɣzif annect n usaru “, akken i tesɛa anaw s-yes i tkeffu “ 

tamacahut-iw lwad lwad wwiɣ-tt-id i warraw n lejwad , uccanen ad ten-yeqqed Rebbi 

ma d nekni ad aɣ-yeɛfu Rebbi”, ma nemmuqel ɣer ugbur , tamacahut-a isental i ɣef i 

d-tewwi d wid yesɛan assaɣ d tudert n yal ass, ineḍruyen-is zemren ad ḍrun i yal yiwen 

seg-nneɣ . 

Tella daɣen tezrawt n Magister d tin n Abderrazaq Boudia «Contribution à

l’analyse textuelle d’un corpus de nouvelle d’expression kabyle » deg useggas n

(2011/2012),deg tesdawit n Ɛeb Rreḥman Mira , yexdem tasleḍt taḍrisant i snat n 

tullisin n Amer Mezdad “tuɣalin d yinebgi n yiḍ-nni “, yextar deg tasleḍt-is ukkuz n 

yiferdisen gar-asen tasleḍt n yizewlan n tullisin-a , tazrawt n wullis d tsiwelt , 

amyeḍres d usentel. 

Tella tezrawt i xedment Ḥamum Raḥima d Neṣṣaḥ Fatima n taggara n Master , s 

usentel “Tazwart ɣef tullist taqbaylit ; talalit ,anerni d tulmisin “ tazrwat-a tella-d deg

useggas n (2012/2013) .Deg tseddawit n Tubiret , nanent-d dacu i d tullist , fkant-d

tibadutin i as-fkan kra n yimyura akked yinagmayen i iqeddcen ɣef tewsit-a .Deg yixef 

amenzu wwint-d awal ɣef tallit tagraɣlant :amek, melmi d wanda i d-tban , akked kra n 

yimedyaten n wammuden n tullisin tigraɣlanin yettwarun umbeɛd deg yixef wis sin ,ad 

naf wwint-d ɣef tulllist taqbaylit anda i d-mmeslayent ɣef tlalit akked unerni-ines, am 

wakken daɣen i d-fkant tulmisin timuta iɣef tebna tullist taqbaylit akked kra n 

wammuden yettwarun , deg yixef wis kraḍ d taslḍt i wammud n tullisin “Allen n tayri” 

i yura Ayt iɣil Muḥend ,deg tazwara wwint-d awal ɣef tmeddurt n umaru akked leqdic-

is deg unnar n tsekla taqbaylit s yin ɣur-s wwint-d awal s umata ɣef udlis-is d wayen 

akk d-yeddan deg-s ,s yin d assawen kecment ɣer tesleḍt n wammud seg tama n ugbur. 

.

4-Aseqsi agejdan n tezrawt-a

Mi nexdem taɣuri i tullisin-a “Ger zik d tura” ayen ijebden lwelha-nneɣ d isental-ines, 

d annect-a iɣ-yeǧǧan ad d-nawi awal ɣef tullisin i yexdem Saɛid Cemmax deg 

wammud-ines, s yin akkin ad d-nẓer dacu-ten yisental i yellan deg tullisin-a ? Ma  

mxalafen neɛ mqarabent deg yisental ? D wamek i ten-yessesmel umaru-a isental n 

tullisin-a ? .

5-Turdiwin

Mi ara n muqqel ɣer uzwel n udlis-a”Ger zik d tura” , yettban-d am wakken Saɛid 

Cemmax  yettmeslay-d ɣef umgired yellan gar tmetti n zik d tin tura .



Ixef amezwaru Tasnarrayt

15

Ahat isental iɣef i d-yewwi Saɛid Cemmax ,deg wammud-a d ayen yellan d amaynut 

neɣ d ayen yellan yakkan i d-iɛawed s tmuɣli-nniḍen . 

6- Asissen n usagem

Leqdic-nneɣ d win ara yilin ɣef wammud n tullisin “Ger Zik d Tura” i yura 

Saɛid Cemmax deg useggas n 2008, yeffeɣ-d deg tezrigin usqamu unnig n timmuzɣa , 

ammud-a d win yesɛan tẓa (09) n tullisin yal tullist yefka-yas azwel ad d-naf : 

«taninna, tudert n tlemẓit taqbaylit – laman d leɣder – tadyant n mmi-s uciban – ad gen 

tameɣra – tuɣalin - ɛecrin duṛu -iminig-tizqaqin n taddart-ih lukan ad tezreḍ- » akked 

sḍis (06) n yeḍrisen , isental iɣef i d-tewwi yal tullist deg wammud-a , ad naf akk ayen 

i d-yettemlil umdan di tudert-is , zemrent ad d-ḍrunt i yal yiwen deg-neɣ . 

7- Tamedurt n umaru

Saɛid Cemmax ,ilul deg useggas n 1968 di At Buɣerdan -Buɣni di Tizi-Wezzu , d 

aneɣmas n tmaziɣt d win iqedcen aṭas ɣef yidles d tutlayt n tmaziɣt , asmi yekcem ɣer 

tesdawit yella yefren ad d-iɣer tusna n ugama (biologie) , deg useggas n 1989 

tettunefk-as tegnit iwakken ad iɣer tamaziɣt deg Inalco , dacu ur iɛeṭṭel ara dina yuɣal-

d acku ur yesɛi ara tawil iwakken ad d-yeqqim dina , mi d yeqqel ɣer Tizi-Wezzu 

yeɣra tafransist yewwid turagt deg 1994, dɣa yuɣal ɣer Inalco dina i yexdem agerdas n 

tɣuri lqayen (DEA) .1

Deg useggas 2003 yexdem tazrawt-is n ductuṛa ɣef tesnilest iwumi yefka azwel 

“lexicologie bèrbère l’etaboration du vocabulaire fondamental du kabyle thése de

doctorat (sous la direction de Salem Chaker),INALCO,paris “2, amaru-ya d win i d-

yefkan aṭas i tutlayt n tmaziɣt ad naf yura :  

Ad naf deg useggas 2010 yura amagrad n ( les condition de production de la néo-

littérature amazigh ,cas de la littérature kabyle ) .

1
 Saɛid cemmax « ger zik d tura » 

2
Ouerdya Kireche “Elaboration du vocabulaire fondamental du kabyle,une nécessité pour l’enseignement”

Deg 8 yebrir 2013 yura (le code swiching en kabyle ) , ma yella deg 16 yulyu

2014 ad naf yura sin n yisefra i wumi semma ( Aziɣ nekk d menwala) wis sin (Mi 

nemlal dɣa ad nebḍu ) , yerna-d sin n yimagraden  yiwen  ( pour la reconnaissance 

officielle de la langue amazigh ), wis sin ( élement de biographie de mohia ) , arnu ɣer 

waya ad naf yura-d deg useggas 2015 ɣef Amar Said Boulifa «une première année de 

langue kabyle » i d-yefɣen deg 3 yennayer 2015. 

Tagrayt

Ihi , ɣer taggara n yixef-a n tesnarrayt  nessaweḍ nekfa amahil ara  neḍfer  seg 

tazwara alma d taggara , iwakken ad nessiweḍ ad neg tasleḍt i tullisin-a “Ger zik d 

tura”i yura Saɣid Cemmax, dayen ara aɣ-yessiwḍen ɣer tririt ɣef useqsi agejdan ɣef 

wacu i tebna tezrawt-a , yerna ad d-nessidet turdiwin i d-nefka deg tazwara i zemren

ad ilint d tiririt ɣef usteqsi agejdan  . 



Ixef wis sin : Teẓri



Ixef amezwaru:Tullist

Tazwart

Deg yixef-a amezwaru ad d-nawi awal ɣef umezruy n tullist tagraɣlant , s yin 

akkin ad d-nefk tabadut n tullist , melmi i d-tban ,a d d-nefk kra n tbadutin i d-as-fkan

kra n yimyura akked yinagmayen iqedcen ɣef tewsit-a n tullist , ɣer taggara ad d-nefk 

leṣnaf n tullist . 

1.Amezruy n tullist tagraɣlant 

1.1.Tullist deg tallit n teglest*

Tullist d tawsit yellan seg zik s sin n yiwudam : ad d-naf tella tmedyazt akked

tesrit*, “Longus” 1 d netta id amezwaru i yuran “Daphnis et chloé “ deg lqern wis sin

neɣ wis kraḍ aḍris-a  d win yemgaraden ɣef yeḍrisen n tallit-nni seg waṭas n tulmisin .

1.2.Tullist deg tallit talemmast

 Tullist* d tin i d-ibanen s wudem unṣib ,ɣef ufus n “ Jean Boccace” 2(1350-

1353) i yuran tullisin n “Décameron” d acu uqbel tullisin-a n “ Jean Boccace” llant

«les lais » akken i d-yenna Aubrit .J.P deg wawal-is , d tid  i d-ttawin s talɣa n 

tmedyazt am tid n “Marie de France” (1180)3 ,akked “les fablieux” tigi «d timucuha

n taḍsa* i d-ttawin s wudem n tmedyazt »4 .

Deg useggas n 1462 d asawen banent-d kra n tullisin s yisem “ les cent nounelle

nouvelle “5 , maca ur iban ara anwa amaru i tent-yuran , ad naf tullisin-a d tid

yettcabin aṭas ɣer yeḍrisen n Jean Boccace .

« Le roman de renart » d win i d-yefɣen deg yiseggasen n 1170 d 1250 , d win 

yemgarden aṭas ɣef « les fablieux » , iḍrisen yellan deg-s d wid yugaren cwiṭ wid n       

« les fablieux »6 .

1
Rey-Pierre Louis, «le roman et la nouvelle, éditions, Hatier, paris, 2001, p 84 ».

2
Jean-Pierre Aubrit, « le conte et la nouvelle, coll., cursus, éd, Armand, colin, 1997,p 06 ».

3
Idem. : p 06.

4
Idem. : p 09.

5
Rey- Pierre Louis, « le roman et la douvelle, éd, Hatier, paris, 2001,p 85 » .

6
Idem:p 85 .

1.3.Tullist deg tallit n tillelt*

Deg useggas n “ 1559” Marguerite de navarre “ tura yiwen n wammud n tullisin

iwumi qqaren “l’hémptaméron”7, ineḍruyen-is ttmeslayen-d ɣef xemsa (05) n yergazen 

d xemsa (05) n tlawin , iwumi qqaren “les personnages nobles”, ad naf deg-s

yettmeslay-d ɣef waṭas n temsal , am  tayri s wudem n udiwenni *. 

Deg useggas n 1613 8,ad naf amaru aspanyuli “Maguel de Cervantes” yura-d

yiwen n wammud n tullisin iwumi semma “les douzes nouvelles exemplaires”.

1.4.Tullist deg lqern wis 17 d wis 18

Tullist deg tallit-a 17d18 , ineḍruyen n tullist-a d ayen yellan deg tillawt , amadya: 

am tullist n “Don Carlos” i yura “Cesar Vuhad de Saint-Real “ deg useggas n

16729,tullisin-a  d tin i d-ḥekkun ɣef “phillip 2” n “l’Espagne” akk d mmi-s “Don

Carlos” , acku llan  ḥemmlen i sin yid-sen “Elisabeth de France” , ttnaɣen  way gar-

asen anwa ara izewǧen yid-s .

1.5.Tullist deg tallit tatrart

Deg lqern wis 19 ad naf ufraren-d kra n yimyura amedya am : Balzac,Nevral,

Merimée,Zola,Maupassant,Villiers de l’isle,Adam,akked wiyaḍ ,imyura-ya d wid 

yefkan udem amaynut i tullist-a s tulmisin inessan ass-a i yessemgirden ɣef tmacahut . 

Ma dayen yerzan lqern wis 20 ad naf d akemmel i wayen i d-ibanen deg lqern wis 19 ,

maca tullisin deg lqern-a d tid i d-yettasen deg yiwen n wammud yerna s waṭas , gar 

yimyura n tallit-a ad d-naf : Buzati, Borges.atg .

2.Tabadut n tullist

Awal “nouvelle” d win i d-yufraren deg tasut tis 15, yekka-d seg wawal “novella” i

d-yusan seg tutlayt taṭelyanit, ma d anamek-ines seg tmaziɣt qqaren-as “tullist” d tin i 

d-yettawin ɣef yineḍruyen yettidir wumdan deg tilawt , ɣef waya ad naf  Rey-pierre

7
Jean-Pierre Aubrit « le conte et la nouvelle, coll. cursus, éd, Armand, colin, 1997,p 21 ».

8
Rey-Pierre Louis ,«le roman et la nouvelle ,éd,hatier,paris,2001,p85».

9
Rey-Pierre Louis, « le roman et la nouvelle, éd, Hatier, paris, 2001,p 86.

louis yenna-d deg wawal-is d akken «tullist d taḥkayt wezzilen, temmal-d s umata 

agraw n yineḍruyen »10

Ma d Muḥend Akli Salḥi (2012,71) deg usegzawal ameẓẓyan n tsekla yenna-d d 

akken tullist d “tawsit n tsekla , talɣa-ines d tawezzlant , tullist temxalaf ɣef tmacahut , 

acku ayen iɣef d-tettawi yeqqen ɣer tudert n yal ass, mačči am tmacahut , iṭuqqet 

umakun d wayen ur nezmir ad yili deg tilawt, rnu ɣer wannect-a tullist d tawsit timawit 

yettilin s tira , ma  yella d tamacahut d tawsit n timawit temxallaf diɣen tullist ɣef 

ungal , tullist d aḍris wezzilen mačči am uḍris n wungal .di tullist ur yettili ara waṭas n 

ungal d yiwenniten* d yiwudam; s umata deg ungal i ittilin wayagi»11

Seg tbadut-a iban-aɣ-d unamek n tullist , d umgired yellan gar-as d tawsatin 

nniḍen n tsekla i tt-yettcabin am tmacahut akked wungal . 

Ihi , ad nefhem belli tullist tettbeddil seg uḍris ɣer wayeḍ , acku tettili-d wezzilet 

ɣef ungal , tesɛa tagnit n tazwara i yellan d tazwert d tagnit talemmast seg tegnit ɣer 

tayeḍ akked tegnit n taggara s wayes tkeffu tullist . Sumata tullist ur tettili ara iman-is 

deg udlis, maca tettas-d deg wammud .

3. Leṣnaf n tullist

 Tullist d tin yebḍan ɣef kraḍ (03) n leṣnaf , akken i d-yewwi Boudia Abderrezaq 

(2011-2012,p 26)12 deg tezrawt-is , deg wayen yura Godenne R (1989-p16/19) ɣef  

tewsatin -a ad naf :

3.1.Tullist n umezruy

 Tullist d ṣṣenf i d-ḥekkun ɣef umezruy neɣ ɣef wayen yeḍran deg iseggasen 

yezrin , s umata deg tullisin-a ad naf amaru d netta s timmad-is i d analas, i d asaḍ , 

taggara-ines teɣleq , acku amaru yettak-d amek tefka tullist . 

10
« La nouvelle est un récit bref , présentant généralement une unité d’action ».

11
 Muḥend.A.S,«asegzawal ameẓyan n tsekla ,éd,l’odysse ,2012,p71». 

12
Boudai Abderrazaq « contribution à l’analyse textuelle d’un corpus de nouvelle d’expression kabyle, mémoire

de magistère, Bejaia 2011-2012)».

3.2.Tullist n yimir13

Deg ṣṣenf-a amaru ur yettak ara azal i tmukrist maca ittak azal i yineḍruyen d 

tedyanin s weglam n wakud , adeg d yiwudam, taggara-is ur tban ara, amyaru yettaǧǧa 

imeɣri ad yessugen taggrayt iman-is .

3.3.Tullist tamaynut14

Ad naf imyura n ṣṣenf-a xedmen ɣef tira, azal yettunefk i uḍris i uxemmem ɣef 

tutlayt , ma d tamukrist neɣ ineḍruyen ur asen-yettunefk ara wazal. 

Tagrayt

Ɣer taggara n yixef-a , nessaweḍ neẓra melmi amezruy n tullist tagraɣlant d 

leṣnaf-ines,swaya nezmer ad d-nini dakken  tullist tban-d aṭas aya arnu ɣer waya d tin 

yuɣen amkan wessiɛen deg tsekla tagraɣlant s umezruy-is neɣ s leṣnaf-ines . 

13
Tullist n yimir «nouvelle-instant ».

14
Tullist tamaynut «la nouvelle nouvelle »

Tazwert

Deg yixef-a wis sin , ad d-nawi awal ɣef snat n temsal icudden ɣer tullist 

taqbaylit ,deg tazwara ad d-nemmeslay ɣef tullist taqbaylit , melmi i d-tban akked 

wamek i tennarna, syin akkin ad d-nefk tulmisin iɣef tebna tullist taqbaylit.

Talalit n tullist taqbaylit

Tullist taqbaylit d yiwet gar tewsatin n tsekla yellan seg zik ,maca d yiwet seg

tewsatin timaynutin n tsekla taqbaylit, tennulfan-d seg wasmi ibdan ajerred n tsekla

timawit ,imi llan  wid i d-yeqqaren d akken  tullist d tin yellan d taqsiṭ dɣa tennarna 

armi teqqel d tullist , ad naf Muḥand Akli Ḥaddadu deg udlis-is (2009,153/154) ,«ass-

a aɛeddi ɣer tira yella s tezrirt* n tsekla tabarannit ladɣa tafransist ,taqsiṭ tennarna  

tuɣal d tullist , s unamek n uḍris ullis ameẓẓyan »1.

Belɛid At Ɛli d yiwen n umaru i d-yewwin amaynut i tsekla taqbaylit, deg 

yiseggasen n 1945 yura tullist “lexḍubegga “,ad naf yura ungal amezwaru “lwali n 

wedrar” (le saint homme de la montagne) akked “les cahies de belɛid ou la kabyle 

d’antan “i d-yefɣen deg (FDB)”fiche document bérbère “deg useggas n 1950,deg 

yittafttaren n belɛid at ɛli ,deg tallit-nni , ad naf ur asen-yettunefk ara yisem i yeḍrisen 

n Belɛid At Ɛli ,acku ur iban ara ayen yura ma d ungal neɣ d tullist .                

Armi d iseggasen n 2000 , d asawen asmi ibdan kra n yinagmayen xedmen tizrawin

ɣef yeḍrisen i yura Belɛid At Ɛli , anda i d-begnen belli yura ungalen akken daɣen i 

yura tullisin , Amedya: ayen yexdem Rachid Titouche deg useggas n 2001 tazrawt-is

ɣef  uḍris n Belɛid At Ɛli “lexḍubegga “ yenna-d d tullist (Amar Ameziane 2009, 68) 2

1
 Muḥend Akli Ḥadaddu  «aujourd’hui ,avec le passage à l’écrit, et sous l’influence de littérature 

étrangéres,notamment française, taqsiṭ évolue vers la nouvelle, au sens de récit court». 
2

Amar Ameziane ,«tradition et renouvellement dans la littérature kabyle, thése de doctorat ,
Inalco,2008/2009».

Akken daɣen ara naf tazrawt n Magister i texdem Saїda Mohand Saїd 

(2011,145)3 «le récit tafunast igujilen de Belaid At Ali : du conte à la nouvelle », ɣer 

taggara n leqdic-is tessaweḍ tenna-d ad akken tafunast igujilen d tullist , mačči d 

tamacahut , ayen id yesskanen aya anda i d-tenna «ma nemmuqel ɣer yixedim-agi n 

usnulfu i yexdem Belɛid At Ɛli,nezmer ad d-nini d akken aɛraḍ-agi i yeɛreḍ ad iɛiwed 

tira i wayen yellan deg timawit yeslal-d tawsit d tamaynut n tsekla tullist »4

Tulmisin n tullist taqbaylit

Tullist taqbaylit d tin yesɛan tulmisin i ɣef tebna , yal amaru yeṭṭafar tulmisin-a 

iwakken ad yaru tullist-is . Ihi ,ad neɛreḍ ad d-nebder akk tulmisin i ɣef tebna tullist 

taqbaylit ,ad naf :

1.Tutlayt: ad naf yal tullist tesɛa tutlayt-is acku d allal s wayes i ttemsefhamen 

yemdanen way gar-asen ,nezmer ad d-nini d akken tutlayt i yesseqdac umaru deg tira-

ines i tullisin-is ilaq ad tili d tushilt d tusridt.

Amaru d win yettextirin awalen-is anda ara ten-naf yella anda ssemrasen kra n

wawalen ijenṭaḍen(ireṭṭalen) ama d awalen n tefransistneɣ n taɛrabt .......... 

2.Adeg : d amkan i d-yesskanen anda i d-ḍerrunt tigawin d yineḍruyen n tullist. 

Aglam n wadeg yettili-d s ussemres n yismawen d uglam n yimukan anda tḍerru 

teḥkayt akken i d-yenna Muḥend Akli Salḥi  (2012,11) adeg «d aferdis* di tesleḍt n 

tsiwelt , d adeg i d-immalen anda tḍerru tigawt*, d nettet diɣen i  d-yesskanen deg 

waṭas n tegnatin amek i iga umakun»5.

Adeg ,yezmer ad d-yili d tidet yessen-it umaru,deg tullist adeg d win yellan deg

tudert n yal ass,am wakken yezmer ad yili d asugnan,d win i d-yeddem umaru deg

wallaɣ-is akken ad as-yefk rruḥ deg tullist ,s yineḍruyen akked yiwudam i itezzin    

deg-s .

3
 Mohand Saїd Saїda « le récit tafunast igujilen de Belaid At Ali : du conte à la nouvelle, mémoire de magister, 

université Mouloud Mammeri, Tizi-Wezzu, 2011 ».
4
 « Au regard de tout ce travail de (création) effectué par Belaїd At. Ali, nous concluons cette étude en avançant 

que cet exercice de récriture adopté par cet auteur a fini par donner naissance à un autre récit qui s’inscrit dans
une appartenance générique autre que le conte :tafunast igujilen de Belaid At Ali est une nouvelle».
5
 Muḥend .A.S«asegzal ameẓẓyan n tsekla l’odyssée,tizi-wezzu,2012». 

Adeg s umata deg tullist d win yugten imi yal tullist ad tt-naf ttbeddilen deg-s

inumak ,yal tadyant dacu n wadeg anda teḍra acku iwudam d wid yettruḥun seg umkan 

ɣer wayeḍ. 

3.Akud : ulac tullist ur nesɛi ara melmi i ḍrant tigawin-is akked yineḍruyen-is, akud 

deg tullist ur yesɛi ara tilas, yettnerni s tigawin yettemseḍfaren akken i d-yenna 

Muḥend Akli Salḥi (2012,23) «akud d aferdis di tesleḍt* n tsiwelt, yettban-d wazal-is 

deg ubeddel s wayes i d-gellun s yineḍruyen n teḥkayt»6.

Yal tullist tbeddu s umernu n wakud i d-yemmalen melmi ara ad d-teḍru tigawt 

nniḍen deg tullist nettaf-d izeggir-itt-id umernu n wakud ,imi d netta i yettcuddun 

ineḍruyen n tullist. 

4.Iwudam : d aferdis agejdan deg tullist , fell-asen i tebna tullist ,d nutni i yesselḥayen 

tigawin d yineḍruyen , iwudam deg tullist nezmer ad ten-id-naf d imdanen neɣ d 

iɣersiwen ,neɣ d tiɣawsiwin ad naf Muḥend Akli Salḥi (2012,30),yenna-d «...ur issefk

ara ad yesseɛdel yiwen gar uwadem akked umdan ,awadem ittili kan deg uḍris , tudert-

is teqqen ɣer tin n uḍris , tbeddu s wawalen imezwura n teḥkayt, tkeffu s taggara n 

tɣuri n teḥkayt .....»7,ad naf awadem d win yebḍan ɣef snat n tewsatin iwudam 

igejdanen,d yiwudam isemmaden .

1.Awudam agejdan : d iwudam iɣef bnan yineḍruyen n tullist ,seg tazwara almi d 

taggara , asaḍ deg tullist yemgarad ɣef wasaḍ deg tmacahut, acku  nezmer ad-t-naf d 

amdan yelhan ,am wakken i nezmer ad yili d win n diri , annect-a yettuɣal ɣer usentel 

iɣef tebna tullist . 

2.Awudam isemmaden : d iwudam i nezmer ad naf deg yal tullist ,ɣas akken ur 

ugtent ara maca d nutni i yellan d sseba n ḍerru n kra n yineḍruyen , tikwal iwudam 

inaddayen d wid yettaken afus n lemɛawna i yiwudam igejdanen. 

5.Tigawin : d ineḍruyen iɣef yettwabna yal aḍris n wullis ama d (tamacahut,tullist, 

ungal ....), tullist d tawsit n tsekla anda i d-nettaf ineḍruyen d nutni id d-lsas-is , 

beddun mi ara yil wugur.Tullist tesɛa kraḍ n tegnatin am yal aḍris n wullis ,ad naf : 

6
 Muḥend .A.S.«asegzawal ameẓẓyan n tsekla ,l’odyssée, 2012,p23 ».

7
Idem, p30.

1.Tagnit n tazwara:d aḥric amezwaru s wacu i tbeddu tullist , anda ara naf isallen ɣef 

usentel, ulac uguren d addad* n talwit akken id-yenna Meksem Zahir (2010,43) deg

udlis-is “tisekkiwin n yeḍrisen” d akken :«d tazwara n wullis ,qqaren-as addad n

talwit acku kra ur yeḍri ,deg waddad-a yettili uglam neɣ usissen n wadmawen ,n 

wadeg akked wakud s umata ,d tagnit n talwit yersen ,kra ur yeḍri deg-s akken ad 

bdunt tigawin yessefk ad yennulfu uferdis d amaynut ara d-yeslalen uguren »8.

2.Tagnit tis snat d tagnit n tigawin :d tagnit anda i d-yettili wugur , anda ad naf

iwudam xeddmen tigawin ,s yin akkin ad sawḍen ɣer ferru n wugur,akken i d-yenna 

Meksem Z (2010,43/44) deg udlis-is “tisekkiwin n yeḍrisen “«d aferdis n urway ,d yen

ara d-ikecmen ɣer tegnit ,ad d-yennulfu;ad d-yas ad ibeddel udem i tegnit-nni n talwit 

n tazwara ,s wawal-nniḍen ad yesluɣ tagnit segmi ara yerwi wudem n talwit-nni n 

tazwara neɣ segmi ara d-yennulfu umaynut,ad yebdu ḍerru n tigawin iswin-nsent d 

asissen n talwit-nni yennejlan neɣ d tuɣalin ɣer tegnit-nni tamezwarut yersen »9.

3.Tagnit n taggara : d tagnit anda i ferrun wuguren yellan di tegnit tis snat , tettawi-d

ɣer taggara n tullist ɣef tudert n yiwudam mi ifukk wugur ,ad naf Meksem 

Z(2010,44)yenna-d deg udlis-is “tisekkiwin n yeḍrisen “ «taggara n wullis neɣ n tesrit 

tezmer ad tili s wudem yelhan neɣ s wudem n dir,deg-s tagnit ad d-tuɣal tres,ad tfak 

tesri, ad fakent tigawin»10

6.Adiwenni : adiwenni d awal ara yillin gar sin n yemdanen neɣ ugar akken i d-yenna 

deg wawal-is Muḥend Akli Salḥi (2012,12) «tadiwennit* d aḍris ideg yettili umeslay 

gar sin   (neɣ ugar) n yiwudam ,yezmer udewenni ad yili d aḥric deg yiwen n uḍris am 

wungal neɣ tullist .....»11.

Ihi, adiwenni d ambiddel n yimeslayen akked yisteqsiyen gar sin yiwudam neɣ 

ugar , ineḍruyen n tullist ḍerrun-d akken iwata , ttcuddun wa ɣer wa ,daɣen tettak 

cbaḥa i uḍris s usteqsi d tririt yettilin gar iwudam . 

8
 Meksem Z»tisekkiwin n yiḍrisen , HCA, Alger ,2010».

9
Idem.pp43/44.

10
Ibidem.p 44

11
 Muḥend A.S«asegzawal ameẓẓyanen n tsekla ,l’odysséé,tizi-wezzu» 

7.Aglam : aglam d yiwen seg tulmisin d yiferdisen i yettilin deg tullist , yettak-as-d

ccbaḥa d wudem n tilawt,ad naf Muḥend Akli Salḥi (2012,21) yesbadu-d aglam «d

aḍris neɣ d aḥric deg uḍris i d-yettaken isallen ɣef uwadem (neɣ ɣef umdan) ɣef 

tɣawsa, ɣef wadeg ,ɣef wakud , neɣ ɣef tigawin ,....aglam yesɛa azal d ameqqran deg 

tira n tsekla ,acku isuddus aḍris yerna ittcebbiḥ-it ...»12.

Deg tullist ulac aṭas n uglam d yineḍruyen , d tigawin , d tiɣawsiwin , d uglam n 

yiwudam,meɛna maci s waṭas akken i d-yenna Muḥend Akli Salḥi (2012,71), «di

tullist , ur ittili ara waṭas n uglam d yiwenniten d yiwudam , s umata deg ungal i ittilin 

way-a »13.

8.Asentel* : asentel d netta id agejdan deg uḍris acku d tulmist i ɣef tebna tyllist s 

umata d wayen i d-yettaken tiktiwin ɣef tɣawsa akken i d-yenna deg wawal-is Muḥend 

Akli Salḥi (2012, 50) ,«di tesleḍt taseklant , awal (asentel) immal-d tikti am : (tayri-

inig-ttar- d tmeṭṭut,atg ) i ɣef d-yewwi uḍris ,yettban-d usentel n uḍris ama deg uzeṭṭa n 

wawalen (awalen mqaraben deg unamek ) ama deg uzeṭṭa anamkan (tifyer d tugniwin 

n uɣanib mqarabent deg unamek )».14

9. Tasiwelt : d tulmist tagejdant n tullist , akken nezra ,deg tullist ulac aṭas n uglam, 

ɣef aya tasiwelt deg tullist fessuset, akken i d-yenna Muḥend Akli Salḥi deg usegzawl-

is n tsekla (2012,62/63), «d abrid i yeḍfer umsawal akken ad d-yeḥku ineḍruyen n 

teḥkayt , yezmer umsawal (netta di tilawt d wid yeqqnen ɣer lebɣi n umar,  imi ay-agi 

d tamsalt n ufran n uɣanib ) ad d-yeḥku (ad d-isawel) ineḍruyen akken mseḍfaren di 

teḥkayt , yezmer diɣen ad isizwer ineḍruyen ɣef wiyaḍ , yezmer ad isifses tasiwelt neɣ 

ad tt-yer d taẓayant , ad tifsus tsiwelt mi ara ttemseḍferen yineḍruyen wa deffir wayeḍ 

ur yili d acu i ten-id-iḥebbsen .Ma ulmac aṭas n uglam ulac aṭas n yiwenniten d waṭas 

n yineḍruyen gar yiwudam , ad tilli tsiwelt fessuset ....»15.

12
 Muḥend A.S«Asegzawal ameẓẓyan n tsekla,l’odyssée,Alger 2012,p 21» . 

13
Idem .p71

14
Ibidem.p50.

15
Idem, p 62/63.

Taggrayt :

Deg taggara n yixef-a nezmer ad d-nini d akken nessaweḍ armi i d-nena d akken  

talalit n tullist tettuɣal ɣer yisegggasen n 1950,ɣef ufus n Belɛid At ɛli  , akken daɣen i 

d-nefka tulmisin ɣef wacu tebna tullist  taqbaylit am d ayen yerzan ( tutlayt-adeg-

akud-iwudam-tignatin-adiwenni-aglam-asentel-tasiwelt ).



Ixef wis kraḍ: Tazɣant Tasentalant

Tazwert

Deg yixef-a wis kraḍ ,ad d-nawi awal ɣef tezɣant tasentalant , s yin akkin ad 

neɛreḍ ad d-nefk kra n  tbadutin id-as-fkan inagmayen d yimyura i  usentel , s yin 

akkin ad d-nernu ad d-nefk timuɣliwin  n limarat n usentel id-as-fkan kra inagmayen. 

1.Anekmar Asentalan

Awal tasentalant* s yiman-is nezmer ad d-nini d agraw n yisental i d-yessekfel

umaru deg uḍris , aya ad naf  Michel Collot yemmeslay-d ɣef wannect-a “Tazɣant 

tasentalant d talɣa n unekmar* n yisental akked yeḍrisen yufrar-d ladɣa deg tmurt n 

Fransa deg ubrid i d-yewwi Gaston Bachelard , d yixeddimen n Georges Poulet d Jean

Starobinski akked Jean-pierre Richard (1988:79)”1

Tazɣant tasentalant d yiwet n tarrayt n tesleḍt n tsekla i yebnan ɣef usentel, 

bab n twuri-ya n wezɣan* d Gaston Bchelard (1884-1962) ɣer ɣur-s tamuɣli-ya n tira 

d annar n usnulfu ,anda ara d-yefk umaru tugna* tagejdant n udlis ,gar yimusnawen

yettwasnen ad nebder gar-asen : Jean-Pierre Richard, Poulet d Starobinsky ,Rousset d

Jean-Pierre Weber 2(Oulebsir Fadila,2009:90).

Tasleḍt tasentalant ,tebna ɣef usentel d limarat n usentel neɣ irit ,ɣef waya ad 

naf inagmayen seg tama-nsen ,yal yiwen dacu n tbadut i asen-yefka i usentel ad nebder

gar-asen( Jean-pierre Richard d Muḥend Akli Salḥi ) , ma yella d limarat n usentel ad 

nefk tabadut n (Todorov Takked Ducrot O d Tomachovski ).

2.Tabadut n usentel

Deg uzɣan aseklan  awal “asentel” d win i d-yemmalen tikti iɣef  i d-yewwi 

uḍris ,neɣ d tanfalit iɣef tettezzi tekti n tegzemt ,neɣ dayen i yebɣa ad d-yini umaru 

deg uḍris-is ,ɣef waya ad neɛreḍ ad d-nefk kra n tbadutin id-as-fkan  yinagmayen gar-

asen ad naf:

1
Michel collot, « le thème selon la critique thématique, in : communication, 47, 1988, variations sur le thème,

pour une thématique, pp.79-91 (www.persee,Fr/doc/comm_0588_8018_1988_num_44-1-1707,09:49/20-04-
2017) ».
2

Oulebsir Fadila, « la poésie féminine en Kabylie : le cas de Messaad Himi (1892-1979), une poétesse chanteuse
de la région d’Ath Mlikeche, 2009 ».

1.Tabadut n usentel ɣur Jean-pierre Richard : ad naf d yiwen gar yinagmayen i d-

yefkan tabadut ,ɣef usentel anda i d-yenna:«...{...}isental imeqqranen deg yidlisen ,wid

i yebnan taɣessa-nsen yefren d nutni ad aɣ-d-ibegnen tasarut n tassa ,i ssemrasen s 

tuget , d wid yettemlilen d i tegnit ibanen , tullsa da neɣ anda nniḍen temmal-d amlak» 

(Jean-pierre Richard, l’univers imaginaire de Mallarmé, éd,du seuil 1961)3

2.Tabadut n usentel ɣur Muḥend Akli Salḥi : ad naf deg usegzawl-is ameẓẓyan n 

tsekla (2012:40) i mmeslay-d ɣef usentel anda i d-yenna «di tesleḍt tasentalant awal 

asentel* immal-d takti (am : tayri ,am yinig, am ttar, am tmeṭṭut, .....), iɣef  i d-yewwi 

uḍris ,yettban-d usentel n uḍris ama deg uzeṭṭa n wawalen (awalen mqqaraben deg 

unamek ), ama deg uzeṭṭa anamkan (tifyar d tugniwin n uɣanib , mqqarabent deg 

unamek ».4

3.Limarat n usentel

1.Tabadut n limarat n usentel ɣur Todorov Takked Ducrot O : 

Limarat n usentel sɛant azal d ameqqran  deg tesleḍt tasentalant ad naf  Todorov

T akked Ducrot O d wid i d-yefkan tabadut i limarat n usentel deg usegzawl-nsen

(dictionnaire encyclopédique des sciences du langage ,1972: 280-281), «...,nettnadi yal

tikkelt ad nebḍu aḍris d iḥricen imecṭaḥ i isehlen i wefham ,(...), nettnadi daɣen tasleḍt 

ad tt-aweḍ ɣer wugar n yiswi-s»5

3
Michel collot ,«le thème selon la critique thématique,in:communication,47,1988,variations sur le thème,pour

une thématique,pp80».
4
 Muḥend Akli Salḥi ,«Asegzawal ameẓẓyan n tsekla ,l’osyssée, tizi-wezzu, 2012». 

5
Todorov tzvetan d oswald ducrot «on a,toujour ,cherché à découper l’ensenble d’un texte en unites plus petits

et plus intelligible (...), on cherché à pousse l’analyse de plus en plus loin ...»(dictionnaire encyclopédique des
sciences du langage,édition du seuil,1972).

2.Tabadut n limarat n usentel ɣur Tomachovski : ad naf yefka-d tamuɣli-s ɣef 

limarat n usentel «....Tomachovski d win icudden tizrawin-is ɣer yeḥricen imecṭaḥ n 

yinmula* (syntaxique),(ayen iwumi qqaren irit* d sagga n yisumar* ); amezwaru id-

yessumer* d beṭṭu n yimenna* “asismel* n yiriten tigawt n  taggayin i d-yeglem 

“,”iriten yettbeddilen tagnit* , qqaren-asen iriten n wurmid* ,wid ur nettbeddil ara d

iriten n yimezgi* »(Todorov Takked Oswald D,1972:281-282)6

Taggrayt:

Seg tbadutin-a n kra n yimyura ,ad d-nini asentel fell-as i yebna weḍris aseklan 

llant snat n tewsatin n yisental :asentel agejdan d netta id lsas n weḍris , d yisental 

inaddayen isemmaden d limarat n usentel.

6
Idem,p 281-282,«....Tomachoveski s’attache à l’étude de la plus petite unité syntaxique (encore qu’il l’appelle

“motif”et la fasse coїncider avec la proposition);et il propose une premiére subdivision des prédicats”classant les 
motifs suivant l’action objective qu’ils décrivent”,”les motifs qui changent la situation s’appellent des motifs
dynamique,ceux qui ne la changent pas,des motifs statique...».

Tazwert

Deg weḥric-a n tesleḍt , ad neɛreḍ ad nesleḍ isental n yal tullist gar tullisin “Ger 

zik d tura” n Saɛid Cemmax ,ad nekkes asentel agejdan i yal yiwet, s yin akkin ad d-

nefk isental inaddayen n yal asentel agejdan (limarat n usentel).

Tullist 01: taninna,neɣ tudert n tlemẓit taqbaylit  

Asentel agejdan :Tignatin i tettidir tlemẓit taqbaylit  

Deg tullist-a asentel agejdan i d-yufraren  d wa: “tignatin i tettidir tlemẓit 

taqbaylit”,ad naf amaru deg tullist-a yemmeslay-d ɣef “tninna, neɣ tudert n tmelẓit, 

taqbaylit”, acku ugur i d-temlal bdan-d mi truḥ ɣef tesdawit n Bab Zewar deg Lezzayer 

anda tufa  lemgarda n tmetti ,arnu ɣer waya tayri-s i Basel , dacu ulla d wagi ixedɛi-t d 

yiwet n teqcict, ma yella d ayen yelhan d tmidwa yellan gar-as d temddakelt-is

Wrida,akked zwaǧ-is d Ḥend yerna tesɛa yid-s aqcic ,ihi asentel agejdan i d-yufraren 

deg tullist-a d wa”tignatin i tettidir tlemẓit taqbaylit”,deg-s i d-ufraren isental-a 

inaddayen ad neɛreḍ ad nessegzi yal asentel i yiman-is . 

Isental inaddayen d ticraḍ n usentel  

Lemgirda n tmetti :deg tullist-a ad naf amaru d win i d-yemmeslayen ɣef wuguren i 

d-temlal Tninna deg Lezzayer dina i d-temlal ugur amezwaru d ugur n lemgarda n

tmetti ,acku akken tella tettidir deg tmetti-nsen d wayen tufa dinna mačči kifkif ,deg 

taddart-is anda i d-tekker yella laman d lḥerma ulac arrac n diri deg taddart-is,d wid 

yettaken azal d leqder i teqcicin n taddart-nsen,mačči am warrac n Lezzayer tufa-ten ur 

ttakken ara azal i teqcicin-nsen, deg wannect-a ad nefhem dakken amaru d win i d-

yettmmeslayen ɣef userwes gar tmetti n zik d tmetti n tura . 

Deg usebter wis (11-12-13),ad neɛreḍ ad nefk imedyaten i d-yeskanen ugur i d-

temlal Tninna deg Lezzayer akked userwes gar snat n tmettiyin-a .

Imedyaten

-«....Ara tettedu lkar.Mi tiweḍ ɣer temlilit n iberdan ,teḥbes ɣef tǧiha tayeffust imi d 

tikaṛyas d-yekkan deg webrid igezmen i yettɛeddin,imiren,teḥnes-d yiwet n tkerrust ɣer 

tama-nneɣ,llan deg-s kraḍ warrac ,alemmas deg-sen yessufeɣ-d aqqerru-s si ṭṭaq 

inṭeq-d ɣer teqcict yenna-yas :Yya-d ad tedduḍ yid-i,am sseṛwuɣ ayen tebɣiḍ...aha 

lḥu!»sbt 11. 

-«Yya-d ad tedduḍ,ad teččeḍ,ad tesweḍ....,Aha a taqcict kem tcebḥeḍ am aggur,ayya-d 

! ...Muqel-iyi-d kan s wallen-im n tsekkurt....»sbt 12.

-«Aha a tanelmadt !Ad tedduḍ ? Aha lḥu ...teẓriḍ a kem-sserwuɣ ad am-xedmeɣ akka d 

wakken !...»sbt 12.

-«Aqcic yeṭeyyiḥ,imeddukal-s ttaḍsan,netta simi irennu.....»sbt 12. 

-«Taqcict terra-d nnehta ....Nndama tban ɣef udem-is ....Nndama ɣef taddart teǧǧa s 

lhîf ....ur as-iserreḥ ara baba-s ad-truḥ ɣer Lezzayer ad tkemmel “les études 

supérieures” armi tuɣal tudert-is d qeḍran...Nndama n tlalit neɣ n yir teswiɛt i deg i 

tella » sbt 12.

-«Tusa-d si taddart-nnsen yellan deg wedrar n Ǧerǧer anda arrac d-tettemlili 

ttuṛebban ur sɛin anecta n ddɣel d tismin ɣer teqcicin »sbt 12. 

-«Tecfa mi ten-id-temlal a sen-tini”Azul !”,ad as-d-inin “Azul !”,Nitni,ad ddun d

webrid nnsen ,nettat allen-is ad asen-tebru ad tkemmel abrid-is»sbt 12.

-«Tusa-d ad tɣer akken ur tt-yettḥaz ara uzaglu n tmetti i yettaran tilawin d taklatin i 

ttaɣen imdanen akken ad-llehint kan d leqdic n wexxam deg wass,d tguni d wergaz deg 

yiḍ....»sbt 13. 

-«Ass-n ladɣa i teqsed ad-tettixeṛ si tesdawit n Bab Zewar,ad tuɣal ad tɣer di tizi-

wezzu anda i teqqar Cabḥa tamddakelt-is....»sbt 13. 

Tayri : Asentel-a n tayri d win yellan si zik ,dacu kan tura yennerna deg waṭas n 

yeḥricen ,imi zik yella d ufir , ama yella deg tallit-a tamirant ɛinani ,awal-a tayri d 

aḥulfu yezdin gar sin wulawen yemḥemmalen . 

Deg tullist-a “Taninna”, ad naf amaru d win i d-yemmeslayen ɣef tayri yezdin 

gar “Tninna” d” Basel “,  mmi-s n taddart-is arnu ɣer wannect-a d aselmad dɣa nettat 

tega deg-s laman dakken mačči d win ara tt-ixedɛen ,dacu akken qqaren wat zik “si 

laman i d-yekka lxuf” ,Taninna tella tḥemmel aṭas Basel ma yella d netta ixedɛi-tt d 

yiwet n teqcict.

Deg usebter wis (14),ad naf Taninna d tin i d-yemmeslayen ɣef yiḥulfan-is 

ɛinani  yellan gar(as d Basel ,ad neɛreḍ, ad nefk kra n yimedyaten anda i d-tmmeslay s 

timmad-is amek i tella tayri-s i Basel deg tullist-a .

Imedyaten

-«Asmi i myussaneɣ d Basel,mmuteɣ si lferḥ acku iban-iyi-d yecbeḥ,d aqcic n taddart 

nneɣ ,yeɣra yerna d ccix n lakul..........»sbt14. 

-«Ur cfiɣ ara amek i yi-d-yeɛǧeb Besel,neɣ amek i bdiɣ ḥemmleɣ-t armi yessaweḍ ad 

yeqqel d netta kan i swayes ttidireɣ ,ttraǧuɣ kan melmi yestufa ad-yas ɣur-i ɣer 

tesdawit....»sbt 14.

Tamidwa* : anamek n wawal-a d ayen yezdin gar sin neɣ ugar n yemdanen,imi 

tezmer ad tili gar wergaz,neɣ gar tmeṭṭut d tmeṭṭut,neɣ gar wergaz d tmeṭṭut,ad cerken 

gar-asen aṭas n temsal. 

Deg tullist-a “Taninna” ad naf amaru d win i d-yemmeslayen ɣef wawal-a n 

“tdukli” yezdin gar snat n tlemẓiyin “Wrida” d” Tninna “,acku llant d timddukal seg 

wasmi ibdan-t leqraya deg uɣarbaz amezwaru almi wḍent ɣer tesdawit ,yal yiwet dacu 

n taɣult i teḍfer Wrida deg tullist-a ad naf d tin yefkan afus n lemɛawna i temddakelt-is 

,iwakken ad tẓer dacu yella ixeddem Basel deffir-is ,acku yella ixeddaɛ Taninna d 

yiwet n tlemẓit ,ad naf tamidwa i yellan gar Wrida d Tninna s wacu tessaweḍ tewwi 

tamddakelt-is iwakken ad tt-wali dacu yella ixeddem Basel s wallen-is .

Deg usebter wis (15) ad naf amaru deg tullist-a yemmeslay-d ɣef tmidwa yellan 

gar snat n tlemẓiyin-a ,ayen i d-yeskanen aya d awal “tadukli” i d-yeddan daxel n

tullist-a ,ad neɛreḍ ad nefk kra n yimedyaten . 

Imedyaten

-«....Ayen akk a tesleḍ tura seg imi-iw ,ḥṣu s nnig wul-iw ad am-t-iniɣ.D timddukal i 

nella seg asmi nekcem s aɣerbaz,ass-a ur bɣiɣ ara ad am seččeɣ terẓeg di tlemmast n 

tiziṭ maca d tadukli nni yekkan gar-aneɣ acḥal d aseggas i d-yessawlen ur zmireɣ 

araad freɣ leff-am acemma seg ayen zriɣ »sbt 15.

-«cfiɣ asmi meẓẓyit,neddukul akken sked tin ur nexdim:nsudd ssanya n Qasi-Aɛbruc 

acku iberrabdeg imawlan nneɣ imi nettɛeddi deg wayla-s,nuker-d afeqqus si tebḥirt n 

Nna cabḥa....»sbt 15.

-«Neɣra akken di llisi newweḍ ɣer tesdawit,nettat teḍfer tafṛansist nek d sciences 

exactes,maca mazal a nɣer tussniwin nniḍen »sbt 15.

Lexdeɛ n tayri : anamek n wawal-a d tagnit anda ulac laman,d ayen yellan seg tmetti

tamensayt mačči dayen yellan d amaynut,d ṣṣaḥ abeddel d unerni n tmetti yewwi-d 

ayen yelhan akken i d-yewwi ayen n diri, amedya : ad naf lexdeɛ deg tayri d tamsalt 

yellan s waṭas deg tallit-a tamirant ,akken i nezmer ad naf deg lexdeɛ d  tiririt n ttar 

,acku akken qqaren wat zik “mayaf mayaf win ixedmen kra at-yaf “ .

Deg tullist-a Taninna ad naf sin n yisental i d-yufraren ,acku deg tullist-a win

ixedɛen d Basel ,yexdeɛ Taninna d yiwet n tlemẓit i wumi qqaren Litisya ,Basel ur 

yeẓri ara belli tayri n Tninna d tin zedigen am aman,mačči d tin ara tixedɛen d ḥedd-

nniḍen ,ɣas tesɛa aṭas n tegnatin iwakken ad txedɛi-t dacu nettat teṭṭef deg-s ,daɣa asmi 

teẓra teggul ad terr ttar-is deg Basel imi ur yexddim ara azal i tayri-s ,iwakken ad 

yecfu fell-as .

Deg usebter wis (16-17) ,ad naf isental-a  “lexdeɛ n tayri d tririt n ttar n tayri”, 

ad neɛreḍad nefk imedyaten i d-yeskanen aya-gi deg tullist-a Taninna . 

Imedyaten

-«Nekcem ....tenna-d “muqel ! “zzriɣ ɣer texxamt nni yettilin deffir ukuntwar,walaɣ 

Basel yerba Litisya,yenneḍ-as ifassen-is a tt-yessudun ...Mmuteɣ ,maca ssusmeɣ ad 

tɣileḍ yeɣli-d wedrar fell-i,Tjebd-iyi-d Wrida ɣer beṛṛa,tenna-k “lḥu ! “.Mačči zriɣ 

amek d-lḥiɣ ar texxamt,cfiɣ a ttruɣ armi bezgent wallen-iw»sbt 16. 

-«Qqimeɣ acḥal d uḍan,acḥal d ussan ur zriɣ ara Basel ɣas akken yettnadi ad iyi-

wali,uɣaleɣ ufiɣ-d tifrat,nettmezra neddukel am zik maca ugiɣ-as ad-yenneḍ afus-is i 

tuyat-iw neɣ ad iyi-ssuden akken yennum zik,ɣas ul-iq ɣer daxel icaḍ maca ṣebṛeɣ ,ilaq 

ad-rreɣ ttaṛ-iwakken iwullem,akken ara s-yecfu ma yella d win iceffun ....»sbt 16.

-«I litisya meskint anwa a tt-yaɣen ma mačči d kečč ?anwa i tettṛaǧǧu yal ass di 

tḥanut-is !»sbt17. 

-«Di leɛnaya-k a Basel,ttu-yi amek akken iyi-tettettuḍ ma tesuduneḍ Litisya,ulac tin 

iyi-d-iɛawden,d nekk i k-iwalan s wallen-iw mačči d abrid neɣ sin.....»sbt 17. 

-«Ssasmḍeɣ ul-iq,yekkes ukanif,yefhem dayen ur d-yegri wawal,dɣa yeffeɣ si le foyer i 

deg tella tmeɣra,yetteddu ireggem isexxeḍ »sbt 17. 

Lexḍubga : anamek n wawal-a mi ara yebɣu yiwen ad ig axxam ad yawi tameṭṭut 

iwakken ad yeg tawacult,dɣa ad iruḥ netta neɣ ad asen-yini i mawlan-is, iwakken ad 

ruḥen as-d-xeḍben taqcict  i mmit-sen ara yillin d tameṭṭut-is. 

Deg tullist-a Taninna ad naf amaru d win i d-yemmeslayen ɣef usentel-a n 

“lexḍubga” dacu mačči d tin n zik ,d tin n tura d lexḍubega-nni n tura,acku mi iruḥen 

wexxam n Basel iwakken ad d-xeḍben taqcict i mmit-sen ,dɣa baba-s n Tninna yenna-

yasen ur tt-ttakkeɣ ara alma cawreɣ-tt, dagi ara d naf amaru yettmmeslay-d ɣef 

lexḍubga  n tura mačči d tin n zik ,acku ulac annect-a ur tnesɛi ara deg tmetti-nneɣ zik 

,ur ttakken ara awal i teqcict iwakken ad textir win tebɣa ,d imawlan-is ara tt-yefkken 

,ur tettcawaren ara,,ihi deg tullist-a ababa-t yugi ad yefk yelli-s alma yecawer-it,ad naf

amaru yemmeslay-d   ɣef umgired yellan gar lexḍubga n tura d tin n zik anda taqcict ur 

tezmir ara ad textir argaz ara taɣ   . 

Deg usebter wis (18) ,ad neɛreḍ ad nefk kra n yimedyaten i d-yeskanen aya-gi . 

Imedyaten

-«Atan rzan-d imawlan n Basel ɣer wexxam n At zeyyan ad xeḍben taqcict i mmit-

sen»sbt 18.

-«Lewnis,baba-s Tninna,yenna-yasen :yelli ur tt-ttakkeɣ ara arma cawṛeɣ-tt.Ma teqbel 

ad tezweǧ d mmit-wen,a lxiṛ a rrbeḥ .Ma tugu-t Ṛebbi ad isahel,ur yeqqris uyeddid ,ur 

nɣilen waman....» deg tenfalit-a ad nefhem dakken amaru yettmeslay-d ɣef zwaǧ n tura 

anda tettunafk tegnit i teqcict ad textir win tebɣa ad taɣ ,mačči d imawlan-is ara 

iḥettmen fell-as ad taɣ win bɣan.sbt 18. 

-«Ccix yewwet-it umeskun : amek akka d tilawin ara yettextirin irgazen ara yaɣent ! »

Ma yella deg tenfalit-a ad nefhem dakken amaru yettmeslay-d ɣef zwaǧ n wat zik anda 

ur ilaq ara ad textir teqcict win ara taɣ ,ilaq d imawlan-is ara d-yextiren argaz ara taɣ . 

-«Yenna-yas baba-s n Tninna : Anɛam a ccix ! maca d yelli a izewǧen mačči d nekk,ihi 

d nettat s yiman-is a yextiṛen ,ḥala win tebɣa a taɣ ......» ulla dagi ad naf daɣen 

yettmeslay-d ɣef zwaǧ n tura.sbt 18. 

Nnif :deg usegzawal ISSIN n Kamal Buɛmara (2010-336),yefka-d tabadut i wawal-a n 

nnif yenna-d “azal ideg tella lḥerma ,iseɣ,tirrugza,tafenṭazit,lxir deg wul.......”1.

Deg tullist-a ad naf amaru yemmeslay-d ɣef usentel-a n nnif deg yiwet n tenfalit 

yellan seg uḍris ,neɣ s tigawt i yexdem” Lewnis”baba-s n Tninna  mi yesla s wayen 

yexdem Basel i yelli-s,mi is-yesqaṭaɛ Basel i Tninna deg ubrid yeqqar-as-d ayen ur 

nelhi ara ,arnu ɣer waya slan yak wat taddart s wayen yeḍran d yelli-s alla netta ,dɣa 

mi yesla s wayen yeḍran iɣaḍit lḥal ,ad naf  iruḥ ad yerr lḥerma n yelli-s seg Basel  . 

Deg usebter wis (19) ,ad naf ayen i d-yeskanen aya-gi deg tullist-a Taninna ,ad

neɛreḍ ad nefk kra n yimedyaten . 

1
Kamal buɛmara “asegzawal issin n teqbaylit s teqbaylit,éd,l’odyssée,2010”. 

Imedyaten

-«Lewnis yesla,ur yumin ara ɣas mačči d yiwen i yas-d-yennan....,iruḥ s axxam yennuɣ 

yelli-s imi ur d as-d-tenni ara,yeddem-d lfuci-s yeffeɣ,yerra ɣer tgersift,tama n taddart 

anda zedɣen imrabḍen ... ».sbt 19. 

-«Sufeɣ-d akka izem-agi i tesɛiḍ,bla ddin Ṛebbi ,ar d ad-ddmeɣ leɛmeṛ-is ! ad 

yettnekker ad ireggem yessi-s n yergazen ».sbt 19.

Tirrubḍa : s umata lxedma-nsen d lecyax n lǧameɛ ,d wid ibennun timɛemrin ,ttwalin 

iman-nsen d nutni i yesɛan azal ɣef leqbayel ɣef waya ur sɛin ara assaɣ yid-sen ,yerna 

uɣen amkan d ameqqran deg tmurt n leqbayel . 

Deg tullist-a ad naf amaru win i d-yemmeslayen ɣef usentel-a tirrubḍa ur 

ttnasaben ara leqbayel warnu ur temsefhamen ara way gar-asen  ,acku mi iruḥ baba-s n 

Basel iwakken ad yeḍleb Taninna i mmi-s tugi ad teqbel zwaǧ yid-s ,axaṭer ixedɛi-t d 

yiwet n tlemẓit ,d acu imawlan n Basel d Tninna ur ẓrin ara dacu yellan gar-asen ,ɣef 

waya ad naf baba-s n Basel yekkated deg leqbayel ,imi d tulawin-nsen i yettextiren

win ara yaɣent mačči am tlawin-nsen nutni , ad naf daɣen amdakkel n Basel d win i d-

yewten deg temsalt-a n leqbayel , imi i d-yenna ur nettnasab ara leqbayel seg tenfalit-a

ad nefhem d akken amaru yettmmeslay-d ɣef “ tirrubḍa”,. 

Ad neɛreḍ ad nefk kra n yimedyaten i d-yeskanen aya,ad naf deg isebtaren-a 

(13-14-19-20-21),ayen i d-mmeslayen ɣef usentel-a n tirrubḍa deg tullist-a . 

Imedyaten

-«Ccix n taddart yeɣra leqran armi ijemmel settin ḥizeb ,iceggex yerna icax ! ur 

yezmir ara ad-yebder awal mebla ma yedda-d kra n leqran neɣ kra imeslayen n 

taɛrabt ......».sbt13. 

-«Asɛiɣ leɛqel axir-ik ! d kenwi i yeffeɣ ,tebɣam ad teččem ddunit ! nniɣ-wen-d taqcict 

tugi-t,tugi-t !ur as-ttḥettimeɣ ara i yelli argaz ur as-nehwi .....» .sbt14. 

-«Aawwah ! kenwi s leqbayel tṛuḥem deg-sent, d tulawin a yettḍebbiren fell-awen 

».sbt19.

-«Yehwa-asent ! yeṭreṭren d kunwi ! yelli mačči fell-i i tḍebber,tḍebber ɣef tmeddut-is 

ɣef tmeddurt-is,ɣef ussan ar-d-iteddun .Ma d kunwi ilaq ad-teffɣem si tirga agi i deg i 

tzedɣem ! ur d-neqqim ara di zzman nni anda i wen-d-zeddmen medden,i wen-d-ttawin 

iyeddiden n zzit, n wudi d tament,....tura ,faqu ,fukkent tkellax !».sbt19.

-«Yenṭeq-d yiwen uɛefniḍ seg imeddukal ,yenna-yas i wid nni yellan din : “Dabur 

lukan di yi-ḥess Basel,nniɣ-as taqbaylit jjami ad-tekcem s ixxamen nneɣ , d imrabḍen i 

nella bunṣu ».sbt20. 

Tira  n Tmaziɣt gar zik d tura  : ɣer taggara n tullist-a Taninna ad naf amaru yekfa 

tullist-is s yiwet n tebrat id-as-tura Tninna , ayen i d-nefhem deg tebrat-a d akken zik

ulac tira n tutlayt n tmaziɣt ma yella d tura tella, ɣef waya deg tullist-a ad naf Taninna 

tmmeslay-d ɣef temsalt-a n tmaziɣt ,arnu ɣer wannect-a ula d nettat tuɣal tbeddel 

teqqel ɣer tmaziɣt ,acku Taninna d yiwet n tlemẓit yeɣran tusnakt (science exactes) , 

dacu ɣer taggara tessaweḍ armi teǧa taɣult-is iwakken ad texdem ɣef tutlayt n tmaziɣt , 

ɣef wannect-a i tura tabrat-a s tutlayt n tmaziɣt ,tabrat-ad tin tura deg useggas n 1998, 

asm inɣan Maɛtub Lwennas ,ad neɛreḍad nefk kra n yimedyaten i d-yeskanen ayen i d-

nebder ɣef tira n tmaziɣt dakken ur telli ara zik armi d iseggasen-a ineggura, syin 

akkin ad nefk imedyaten ɣef wasmi tbeddel taɣult-is , akk d wasmi yemmut Maɛtub . 

Imedyaten

-«Ddi lakul, beddleɣ acu i sɣarayeɣ : ǧǧiɣ tusnakt uɣaleɣ ɣer tmaziɣt .Mačči d 

tigrumiwin i deg ɛyiɣ maca bɣiɣ ula d nekk ad xedmeɣ ɣef tmeslayt-iw». dagi ad naf

Taninna i d-mmeslay ɣef asmi tbeddel taɣult-is, yerna tebɣa ad tefk kra i tutlayt-is 

.sbt23.

-«D tidet wayen i tenniḍ zik ɣef tmaziɣt d wid inebḍen tamurt. Tesliḍ s wayen yeḍren 

mi nɣan Matub aggur-agi iɛeddan .Kellxen-aɣ zik mazal aɣ-tkellixen tura . Tturaren 

yis-nneɣ lebda ,kra ad-yefka ufus nnsen d aɣurru !» Dagi ad naf tettmeslay-d ɣef 

tutlayt n tmaziɣt zik  d tura, akked wasmi nɣan maɛtub ».sbt 23. 

Tullist 02 : laman d leɣder  

Asentel agejdan : Tiririt n Ttar n Uwejhan i mmi-s

Deg tullist-a “laman d leɣder “ asentel agejdan i d-yufraren d asentel” tiririt n 

ttar n uwejhan i mmi-s” ,ayen it-id-yeskanen aya d isental inaddayen-a “ Aḥweṣ n 

tferka-tiririt n tferka-tikellex-leɣder “, acku amaru seg tazwara almi d taggara n tullist-

a ,netta yettmmeslay-d ɣef Ttar i d-yerra Uwejhan deg Ujendi imi is-yenɣa mmi-s, ɣef 

sebba n tferka n uzemmur, mi yebɣa as-yeḥweṣ taferka-ines i Uwejhan,dacu ur 

yewwiḍ ara ɣer yiswi-s Ujend, dɣa yesaweḍ armi yenɣa mmi-s Uwejhan (ɛmer), asmi 

it-yenɣa yenɣa-t s tikellex d leɣder , dɣa mi yeẓra Uwejhan win yenɣan mmi-s yewwet 

ula d netta amek ara d yerr ttar n mmi-s deg Ujendi , ihi Awejhan ɣer taggar yessaweḍ 

ɣer yiswi-s yenɣa Ajendi . 

Deg usebter wis (37) ad naf amaru immeslay-d ɣef tririt n ttar n uwejhan i mmi-

s ,ad neɛreḍ ad nefk kra n yimedyaten i d-yeskanen aya-gi . 

Imedyaten

-«Asmi i yi-tenna Ḥmimi :Ajendi ad yinig ɣer lezzayer ass n leflani .Nniɣ-as deg wul-

iw ihi d tidet ad yinig maca s anda ur d-yettuɣal .Ṛǧiɣ ,simmal d-yettaqrab wass-n 

simmal lferḥ yetnerni deg wul-iw ».sbt37. 

-«Yiweḍ-d wass nni n yinig n Ujendi ,kkreɣ deg yiḍ ṛuḥeɣ zwareɣ s abrid n tniri acku 

zriɣ seg-s a iɣeddi akken ad yerkeb di lkaṛ .Qqimeɣ a ttraǧuɣ armi d-iḍall Ujendi 

,ffɣeɣ-d imiren ɣur-s nniɣ-as ».sbt37. 

-«Cihed , ma d ineslem i telliḍ ass-agi ad temmteḍ ...akken tenɣiḍ ....ur yebɣi ad icihed 

amzun yuggad akken mebla cchada ur t-neqqeɣ ara .Jebdeɣ di zznad snat n tikkall  

,yeɣli ....»sbt37. 

Isental inaddayen d ticraḍ n usentel   

Aḥwaṣ n tferka :anamek n wawal-a mi ara yekkes wabɛaḍ iḥedd s lemɣawla ,ur as-

yettakk ara lweqt iwemdan ,ad naf Buɛmara Kamal deg usegzawal-is issin (2010,204) 

yefka-d tabadut n wawal-a “aḥweṣ “ yenna-d d awal i d-yekkan seg unamek (jelqem-

ddem-aker-kkes-as kra s lemɣawla) 2.

Deg tullist-a n “laman d leɣder” ,ad naf amaru d win i d-yemmeslayen ɣef 

temsalt-a n uḥweṣ n tferka ,acku Ajendi yebɣa ad yeḥweṣ yiwet n tferka n uzemmur n 

uwejhan,acku Awejhan d mmi-s ameqqran “Ɛmer” ruḥen ɣer lgira n lalman ,ulac win 

yeqqimen deg uxxam alla mmi-s ameẓẓyan”yidir” dɣa yebɣa ad t-yeḥqer ,ad naf  

ajundi d win  yezwaren s axxam n ccreɛ akken ad yerbeḥ netta taferka-nni. 

Ayen i d-yeskanen aya ad t-naf deg usebter wis (26), anda i d-yemmeslay ɣef 

uḥweṣ n tferka n uzemmur ,ad neɛreḍ ad nefk imedyaten deg tullist-a . 

Imedyaten

-«Tikelt-agi ,Ajendi yebɣa deg uzal qayli ad yeḥweṣ yiwet n tferka n uzemmur n 

Uwejhan .Imi ḥala yidir i yellan deg wexxam yerna tazzla acku inuda amek a yefru 

tamsalt s tejmiɛt ur tefra ara .Ajendi iruḥ ɣer tribinal n Draɛ-lmizan ,yessufeɣ-as-d 

lkerṭa i yidir ».sbt26. 

Tiririt n tferka :deg tullist-a “laman d leɣder” amaru i mmeslay-d ɣef tririt n tferka 

,acku Ajendi yebɣa ad as-yekkes taferka-s i Uwejhan , dacu tamsalt-a ur tɛeṭṭel ara 

asmi i d-yuɣal Uwejhan d mmi-s ,acku yeɣli hitler tefra lgirra, ufan-d dacu i yexdem 

Ujendi ,ad naf  Awejhan s timmad-is ibedden ɣer ccreɛ ɣef lǧal n temsalt-a dɣa irebḥ-

it-id ,maca teqqim-d terẓeg gar snat n twaculin-a . 

Deg usebter wis (26) ad naf amaru d win i d-yemmeslayen ɣef wannect-a , ad 

neɛreḍ ad nekkes kra n yimedyaten i d-yeskanen aya-gi deg tullist-a “laman d leɣder” . 

2
Kamal buɛmara “asegzawal issin n teqbaylit s teqbaylit ,éd,l’odyssée,2010” 

Imedyaten

-«Tamsalt-a ur tefra armi d asmi d-yezzi Uwejhan acku d netta i yessnen yal win ɣef 

fyuɣ akal s inagan u s lkaɣeḍ».sbt26. 

-«ladɣa d awejhan i ibedden ɣer s axxam n ccreɛ n Draɛ-lmizan, yewwi-yas akk ttbut 

ɣef wakal u yerna yanna-yasen muqlet a medden ,nek d mmi temubilizi-yaɣ franṣa ,ur 

neẓri ma nemmet neɣ a nidir ,argaz yeqqim di taddart i tḥeggas ».sbt26. 

-«yefra ccreɛ ,yerbeḥ-it Uwejhan maca teqqim-d terẓeg d umɣanzu ger snat nni n 

twaculin yemcraɛen ......».sbt 26. 

Tikellex :anamek n wawal-a mi ara neg deg ḥedd laman ,dɣa netta aɣ-yeɣder ,ihi deg 

tullist-a “laman d leɣder” ,ad naf amaru d win i d-yemmeslayen ɣef sin yemdanen tella 

gar-asen leɛdawa ,wigi d Ajendi akked  mmi-s n Uwejhan”ɛmer” asmi yebɣa Ujendi 

ad as-yekkes taferka-s Iwejhan dacu” akken qqaren fɣent-as tirga mxalfa” , acku 

yerbeḥ-it-id Uwejhan dɣa yeqqimed gar-asen umɣunzu ,ad naf  Ajendi d win  

yettxemim amek ara t-yenneɣ ula d netta kifkif, Ajendi yufa-d menhu ara ikellex 

iwakken ad yenneɣ Ɛmer ,yufa-d tameṭṭut-is Wezna ,acku yeẓra d tahwawit ,efka-s 

zzhu teǧǧeḍ-tt,netta yessarwaya-s ayellucen, ad naf Wezna d tin  yewwi zzhu d ṭmaɛ 

ɣer wayen nniḍen ,dacu netta yebɣa kan amek ara d-yesseɣli Wezna iwakken ad d-tenɣ 

argaz-is .

Ayen i d-yeskanen aya-gi ad t-naf deg usebter wis (27),anda ara naf amaru d

win i d-yemmeslayen ɣef wannect-a ,ad neɛreḍ ad nefk kra n yimedyaten . 

Imedyaten

-«.....yeqqim yettḥebbir amek i d-tifrat-is ,yufa-tt-id :”ma yeggul yiwen  a k-ineɣ ,zwir 

deg-s ,kečč,enɣ-it ».sbt27. 

-«....a d-yuɣal ttar maca limer a t-ineɣ s tḥila ,s tkellex ,di laman yiwen ur iẓer ,yezmer 

ad yethenni».sbt27.

-«Aṭas i yeqqim akken ad-yaf tafukelt i swayes a yekkes Aɛmer si ddunit.Maca yufa-t-id 

: ad yessexdem Wezna tameṭṭut n Aɛmer acku d nettat i d amdan yettamen aṭas am 

baba-s ,yemma-s neɣ gma-s ».sbt27. 

-«acuɣer d wezna i ɣer ixemmem ?acku yessen-itt d tahwawit kan : efk-as zzhu teǧǧa-

yak yalci ......».sbt27.

-«si tikelt ar tayeḍ ad as-d-yawi ayelluc s wayes ssedhuyen arrac ,tikelt d tazrart , 

tikelt tayeḍ d taqraɛt n ṛṛiḥa ,abrid nniḍen d aeqyas .....».sbt27. 

Leɣder :deg tullist-a azwel-is “laman d leɣder” ihi ad naf tullist-a tettmeslay-d ɣef 

leɣder ,acku ad naf amaru d win i d-yemmeslayen ɣef snat n temsal n leɣder yellan deg 

tullist-a , tamezwarut mi  teɣder s laman Wezna argaz-is dɣa tegla-d s tmenɣiwt-it-is 

,mebla ma tfaq deg yiman-is , acku tella tettḥessis ilehdur n  uberrani tefka afus deg 

urgaz-is ,ma yella d tamsalt tis snat ad naf Ajendi mačči d win yeṭṭfen deg wawal-is 

acku mi yewweḍ ɣer yiswi-s  yettu akk ayen is-yezzux i Wezna , acku iwaɛd-it akken 

ad t-yaɣ asma ara tessaweḍ ad t-neɣ argaz-is , dacu mi yewweḍ ɣer yiswi-s ad t-naf 

yeɣder wezna i tikkelt tis snat tamezwarut tenɣa argaz-is ,ma d tis snat Ajendi ur yeṭṭif 

ara deg wawal-is .

Deg usebter wis (29-34-35) ad naf amaru d win i d-yemmeslayen ɣef wannect-a 

ad neɛreḍ ad nefka kra n yimeduyaten . 

Imedyaten

-«tegga-yas acečči nni i Aɛmer , yiweḍ s azaɣer ad yekrez ,yemmut ɣef lmaɛun : d kra 

ifellaḥen it-yufan yeqqur ɣef umekraz ».sbt29. 

-«tenna-yas wezna :nek si tama-yiw dayen xedmeɣ akken i yi-tenniḍ usiɣ-d a k-

ẓreɣ....»sbt 34. 

-«ihi ,nekk Aɛmer dayen nɣiɣ-t .....,ihi ,tura usiɣ-d akken a nehder ɣef zzwaǧ-nneɣ 

».sbt35.

-«Aha tura a taqjunt ,d kem ara aɣeɣ ! argaz-im amezwaru tenɣiḍ-t anef-ɛad wis sin 

......».sbt35.

-«Allaɣ n wezna a irekkem ahat a s-teqqar deg wul-is : nwiɣ iḥemmel-iyi Ujendi zik 

kra din d tikellax , ikellex-iyi nɣiɣ argaz-iw ......Ziɣ netta yebɣa kan ad yekkes acengu , 

nekk d taɣawsa n tuksa i yas-d-ḍḥiɣ ....».sbt35. 

Tullist 03 : tadyant n mmi-s uciban

Asentel agejdan: Azal i tesɛa ttrebga n ddunit 

Deg tullist-a “tadyant n mmi-s uciban” asentel agejdan i d-yufraren d

asentel”azal i tesɛa ttrebga n ddunit”, deg tullist-a amaru yettmeslay-d ɣef yiwen n 

wergaz i yebɣan as-d-yemmel i mmi-s dacu-t n  wazal i tesɛa ddunit ,acku deg tullist-a 

Aciban yesɛa mmi-s qqaren-as Meẓyan uggur yebda-d mi d yuss-a ɣur-s yiwen 

yessutred ɣur-s ad inneɣ yiwen n wergaz i yellan d axṣim-is iwakken ad d-yerr deg-s 

ttar  ,dɣa mi yekcem Meẓyan s axxam yenna-as i baba-s dacu yellan ,dɣa yessuter deg-

s ad yeffeɣ seg uxxam ad yennes seg berra iwakken ad yisin dacu id ddunit, neɣ dacu i 

teswa ddunit,iwakken ad yelmed dacu tesselmad ddunit i wemdan deg tudert-is , acku

mačči alla ababat neɣ d tayemmat kan i yettrebbin tarwa-s ɣef wayen n diri d wayen n 

lɛali  i d-ttemlilin deg tuder-nsen n yal ass, ulla d ddunit tesɛa azal d ameqqran deg 

ttrebga n wemdan ɣef wayen n diri d wayen n lɛali . 

Ayen i d-yeskanan aya-gi deg tullist-a ad naf deg usebter wis (43-44),deg

tenfalit anda is-yenna Uciban “anefet-as,akka ad yissin dacu id ddunit”ad neɛreḍ ad 

nefk kra n yimedyaten i d-yeskanen aya-gi deg tullist-a .

Imedyaten

-«Azekka nni, Meẓyan yega akken d as-yenna baba-s,yensa di tejmiɛt..».sbt43. 

-«Tameddit n wass Meẓyan yera s axxam.Mi yečča imensi,yenna-yas baba-

s:”Ammi,yella kra ik-id-yeḍran iḍinizeryen neɣ xaṭi ?,yenna-yas:xaṭi a 

baba,acemma,ur d-yeḍri....».sbt43. 

-«Twalaḍ a mmi! i yeswa mi ara yili ur teḍlimeḍ ara imdanen,ur ten-tḍurreḍ ara,ur 

asen-texdimeḍ ara ayen n diri...anda tebɣuḍ tedduḍ,anda ik-yehwa tenseḍ d 

laman,yiwen ur k-id-yettaweḍ,ur tettaggadeḍ ara anda tensiḍ ad yali wass...... »sbt44. 

Isental inaddayen d limarat n usentel

Ttar : d tamsalt yella seg zik ,ad naf Buɛmara Kamal deg usegzawal-is issin (2010-

281), “ayen ɛzizen d wayen ɣlayen ɣef umdan,am wazalen yecban 

tilelli,nnif,iseɣ,lḥerma,Md:wid ijerrben azal n ttar ,ǧǧan-d awal ,qqaren-as;awer 

nettales (ttar i ḥedd,awer nettweles deg ttar )3

Deg tullist-a “tadyant n mmi-s uciban “ ad naf amaru d win i d-yemmeslayen

ɣef usentel-a n ttar d win i d-nefhem seg tenfalit-a “bɣiɣ ad t-kkseɣ si ddunit”acku deg 

tullist-a mi d yuss-a yiwen n wergaz  ɣer Meẓyan ɣer lqahwa yessuter-as-d iwakken 

ad-as-yenneɣ axṣim-is,yebɣa ad t-yekkes si ddunit , aya ad t-naf deg usebter wis(41) 

ad neɛreḍ ad nefk kra n yimedyaten . 

Imedyaten

-«Tamsalt inu teshel ma tɛawneḍ-iyi aṭas n yedrimen ara d-trebḥeḍ deg-s .Mebla ma n 

tezzi n tenneḍ ad ak-tt-id-iniɣ d acu-tt:d yiwen i yellan d axṣim-iw,bɣiɣ ad t-kkseɣ si 

ddunit» sbt41.

Lemcawra : anamek n wawal-a “aciwer” d asteqsi mi ara tebɣuḍ ad tegeḍ kra n 

temsalt,d aciwer n wemdan meqqren fell-ak,ahat d netta i yesɛan tifrat i tɣawsani, neɣ i 

temsalt-nni.

Deg tullist-a asentel n” lemcawra“yella-d deg tigawt i yexdem Meẓyan mi i d-

yekcem s axxam ,yenna-yas i baba-s dakken yussa-d ɣur-s yiwen n wergaz ɣer lqahwa 

yessuter-as-d ad yenneɣ axṣim-is,Meẓyan ɣef temsalt-a ad t-naf yeḥar amek ara 

yexdem ,dɣa mi yewweḍ s axxam yenna-yas i baba-s, ayen i d-yeskanen aya ad t-naf 

deg usebter wis (42), ad neɛreḍ ad d-nefk kra n yimedyaten i d-yeskanen asentel-a n 

“lemcawra”.

Imedyaten

-«Mi fukken yenna-yas Meẓyan i baba-s . A baba! Ass-a yusa-d yiwen yessewhem-

iyi,yessuter-iyi-d yiwen n cci aqli-i ḥareɣ amek ara xedmeɣ.... ».sbt42. 

3
Kamal Buɛmara “asegzawal issin n teqbaylit s teqbaylit,éd,l’odyssée,2010”. 

-«baba-s yenna-yas :Acu yellan a mmi?d lxiṛ kan ?».sbt42. 

-«ur ẓriɣ ara ma d lxir neɣ amek ara d as-semmiɣ aql-i ḥesleɣ ...».sbt42. 

-«ini-yi-d a mmi dacu yellan ! ahat zemreɣ ad k-iniɣ awal ara k-yessuffɣen di taluft-

agi».sbt 42

-«yenna-yas-d Meẓyan ayen i as-yeḍren tameddit nni winna i d-yerzan fell-as, acu i 

yas-d-yenna....».sbt42

Azal n umdan : yal amdan yesɛa azal-is deg tmetti , deg tullist-a “tadyant n mmi-s n 

uciban”ad naf asentel-a n “wazal n umdan “, d win i d-yebdan mi i-d-yussa wargaz-nni

ɣer Meẓyan yessuter-as-d ad yenneɣ axṣim-is,yerna as-d-yefk kter n wayen i d-

yettḥarri  di 10 neɣ 15 n yiseggasen ,iwakken kan ad yerr ttar-is ,ɣef waya ad naf 

Meẓyan d win ifehmen d akken amdan-a d win yesɛan azal d ameqqran deg tmetti , 

acku Meẓyan di leɛmer-is ur ixemmem ɣef ssuma n wemdan, nneɣ yettnuz wemdan s 

yedrimen,nneɣ d ttar i yeswan ,armi d assen ayen i d-yeskanen aya ad t-naf deg 

isebtaren-a (40-41-42),ad neɛreḍ ad nefk kra n yimedyaten i d-yeskanen aya-gi deg 

tullist-a .

Imedyaten

-«yeɣli-d ṭṭlam beṛṛa mi d-yekcem yiwen wergaz ɣer lqahwa».sbt 40 

-«acḥal aya i sɛiɣ yiwet n taluft ḥala kečč i zemren ad iyi tɛiwneḍ deg-s ... ».sbt41 

-«Ihi tamsalt-agi tewɛer aṭas maca ma tɛawneḍ-iyi ad ak-muddeɣ azal n wayen ara d-

tḥarreḍ di 10 neɣ 15 iseggasen n lxedma di lqehwa inek ».sbt41 

-«Meẓyan amzun di targit i yella yettizzi deg wallaɣ-is wawal-agi “ma yella tqebleḍ 

...”.Yettezzi,yettenneḍ ,yigi ad as-yebru. Yessakked deg yedrimen nni. Yuggad ,ma 

yefka-yas-d walbaɛḍ anecta n wedrim,azal n wayen d yettḥelli deg useggas,iqder armi 

yewɛer aṭas ccɣel-is ur ixemmem ɣer ssuma n wemdan, ass-n ixemmem, ziɣ d tidet 

imdanen ɣlayit ma yella yezmer yiwen ad yefk anect-agi n yedrimen akken ad ineɣ 

albaɛḍ waqila ihi wagi yeswa».sbt42 

-«iruḥ deg usmuzgem imir-n ɣef wazal n wemdan amzun yekcem timura iɣef rezzun 

yemdanen deg tirga».sbt42

Tullist 04: Ad gen tameɣra  

Asentel agejdan : Azal n tegmat*gar watmaten

Deg tullist-a “ad gen tameɣra” asentel agejdan i d-yufraren d asentel “ azal n 

tegmat gar watmaten ” ,acku amaru d win i d-yemmeslayen ɣef tegmat yellan gar Akli 

u Muḥ d watmaten-is, i d-irebba s lḥif ,yerna yefka tudert-is fell-asen iwakken ɣer 

taggara ,yessaweḍ ɣer yiswi-is ,dacu azal n tagmat-a yellan gar-asen tegla-d s 

tmenɣiwt n yiman ,acku arraw n Wakli ur mmsefhamen ara d leɛmum-nsen dɣa tella-d 

leɛdawa gar-asen ,asmi id wḍen warraw n Wakli izwaǧ bɣan ad gen tameɣra ,yebɣa 

Wakli ad d-yencced atmaten-is ,dacu arraw-is ugin ,kksen leqder i babat-sen ,dɣa glan 

s ruḥ -is . 

Deg usebter wis (45-46-48),ad neɛreḍ ad nefk kra n yimedyaten i d-yeskanen 

aya “azal n tegmat gar watmaten”.

Imedyaten

-«Akli-U-Muḥ d argaz i tewwi lmiziriya nni n yiseggasen n 30-40 ad yezger agrakal 

akken ad yezzenz tidi n iɣallen-is i wid ara as-id-yefken ciṭ uṣurdi swayes ara d-isellek 

imawlan-is d sin watmaten-is si laz» asebter wis 45.

-«Yewweḍ-d wass n tmeɣra ,taddart akk teggugi-d ɣer uxxam n wakli, usan-d 

imeddukal izedɣen di tudrin niḍen wid n temdinin.Sked win ur d-nerzi ,ḥala atmaten n 

wakli qqimen kan mmuɣbnen ,terna iɣaḍ-iten gmat-sen i rnan warraw-is ...»asebter

wis 46.

-«....ttruḥun kessen akken, beṭṭun ciṭ nni teḥbult n weɣqrum i yasen tegga yemmat-sen 

,ma ulac ttɣezzen bibṛas,gemmren-d felgu d lḥeswa,ssekfalen-d tazudla...,Mmuggren 

laz am nutni am medden di tallit-nni ..., akken i ddurin leṛfuf i tmeddelwit i usemmiḍ d 

ideflawen asmi cerken ɣer wiyiḍ,tella-d tegmat temmed ....»asebter wis 48.

Isental i naddayen d limarat n usentel

Tameɣra : d ass n lferḥ ,d ass n temlilit gar sin yemdanen iwakken ad gen axxam n 

ddunit ad t-ɛemren ,d arrac d teqcicin . 

Dag tullist-a” ad gen tameɣra “,ad naf amaru d win i d-yemmeslayen ɣef 

usentel-a n” tmeɣra” acku mi i d- yuɣal Wakli seg tmurt n fransa ,yuffa-d arraw-is 

heggan-d ad gen tameɣra ,iwakken ad gan ixxamen ad yetthenni ,ad yekkes aɣbel fell-

asen .

Deg usebter wis (46) ad naf amaru d win i d-yemmeslayen ɣef uheggi n warraw 

n Wakli i tmeɣra ,ad neɛreḍ ad d-nekkes kra n yimedyaten deg tullist-a . 

Imedyaten

-«yiwen useggas ,heggan warraw-is tameɣra ,ad d-awin tislatin deg yiwen wass,maca 

rǧan armi d yulyu simi ad d-yessiweḍ babat-sen ,akken ad yeḥder i lferḥ nsen ara yilin 

dɣa d lferḥ-is imi ara iwali arraw-is gan ixxamen skud yedder ».sbt46 

Leɛdawa : ad naf Kamal Buɛmara deg usegzawal-is issin (2010-152), “d lexsem seg 

tegmat i daɣ-d-yusa leɛdu”4.

Deg tullist-a “ad gen tameɣara” ad naf amaru d win i d-yemmeslayen ɣef 

usentel-a n “leɛdawa” ,d tin i d-yellan gar warraw n Wakli d watmaten-is ,armi qqlen d 

iɛdawen .  

Ayen i d-yeskanen aya-gi deg tullist-a ad t-naf deg usebter wis (46),ad neɛreḍ 

ad nekkes imedyaten i d-yeskanen aya .

Imedyaten

-«Atmaten-is rran ixxamen mbaɛd mi mmuten yimɣaren .Arraw n Wkli-u-Muḥ ur d-

myezgen ara nitni d leɛmum nsen .Teɣli-d teɛdawt ger-asen,qqlen amzun d idurar .Ma 

d Akli yigi ad yebḍu d watmaten-is segmi yal anebdu mi ara d-yas irezzu fell-asen ad 

ten-id-iẓer » .sbt46 

4
Kamal Buɛmara “asegzawal issin n teqbaylit s teqbaylit,éd,l’odyssée,2010” 

Tukksa n leqder : anamek n wawal-a mi ara yili wemdan yesɛa azal deg tmetti neɣ 

deg twacult-is,dacu ad yass wass anda ad-as-yettwakkes leqder-nni ,ad naf ur yesɛi ara 

zal ,tḥur yak lemqadra-nni i yesɛa akken-nni. 

Deg tullist-a “ad gen tameɣara “ad naf amaru d win i d-yettmeslayen ɣef 

usentel-a n” tukksa n leqder”  deg twacult n Wakli , acku mi i d-yeḥder lawan n tmeɣra 

ad naf ababat d win yebɣa ad yencced atmaten-is ɣer tmeɣra n warraw-is ,dacu nutni 

ugin ad aɣen awal nneɣ array  i babat-sen ,amzun ur yesɛi ara azal neɣ mačči d netta i 

d-aqerruy n wexxam ,ulac dacu ur yexdim Wakli iwakken ad yeqneɛ arraw-is,iwakken 

ad yenced atmaten-is ɣer tmeɣra-nsen ,acku netta deg tigawt-a yebɣa ad yilli ferru 

iwakken ad mlilent snat n twaculin-a deg tmeɣra-ya,ad iruḥ umɣunzu-nni yellan way 

gar-asen ,dacu nutni ṭṭfen deg rray-nsen ,ur iɛedda ara wawal n Wakli seg wayen i d-

nenna akka ad nefhem dakken arraw n Wakli kksen leqder i babat-sen ur xdimen ara

azal i wayen isen-d-yenna babat-sen .

Ayen i d-yeskanen aya ad t-naf deg usebter wis (46),ad neɛreḍ ad d-nefk kra n 

yimedyaten i yellan deg tullist-a .

Imedyaten

-«yenna-yasen Wakli :”bɣiɣ ad d-necdeɣ atmaten-iw ɣer tmeɣra”....».sbt46 

-«Arraw-is rfan,nnan-as:”ḥala tagi ur d-iḍerrun ara,u,ma lan di tmeɣra a-t-an nekni 

ḥṣu si tura tilin nneɣ tebṭel».sbt46 

-«Sked akken ur yeɛriḍ ara wergaz amcum,ulac!dayen ffɣen-as abrid akken i yas-ffɣen 

afus,yettkel ɣef tmeṭṭut-is ad t-id-tɛiwin ad asen-tbeddel ṛṛay maca nutni ggumman ad 

aɣun i imawlan-nsen, ṭṭfen deg wawal-nsen am wemcic nni iḥewṣen turet ,ɣas a t-

tezluḍ mačči ad as-yebru,yeṭṭef-asen xwal-nsen,tejmiɛt n twacult-nsen....ulac,uggin ad 

d-arren ṣahu ».sbt46 

Timenɣiwt n yiman : deg tneslemt tamsalt-a n tmenɣiwt n yiman,anda ara naf amdan 

d win yettefeɣ leɛqel,d win ixedmen tamrart i yiman-nsen yerna zran d akken tamsalt-a 

d tin yeḥrem Ṛebbi ɣef wemdan iwakken ad yenneɣ iman-is. 

Deg tullist-a “ad gen tameɣara”, ad naf amaru immeslay-d ɣef usentel-a n 

“tmenɣiwt n yiman” ,acku mi i d-teḥḍer tmeɣra n warraw n Wakli ,ulac atmaten-is 

axater ugin warraw-is ad ḥedren yerna kksen fell-as sser acku ḥesbent amzun ur yelli 

ara, ur yesɛi ara awal-is deg twacult neɣ deg wexxam-nni  ,d ayen it-yeǧǧan ad yenneɣ 

iman-is ad yexneq iman-is s wemrar .

Ayen i d-yeskanen aya-gi deg usebter wis (48),ad neɛreḍ ad nefk kra n 

yimedyaten i d-yeskanen aya deg tullist-a .

Imedyaten

«-Mi d-yeḥder tuqqna n lḥerma i yeslan,kkren wat-wexxam ttnadin ɣef Akli acku d 

netta i d-yewwi ad yeqqen lḥenni i warraw-is,ur iban anda yedda,ulac-it di lḥara,ur 

yeffiɣ ara ɣer lqehwa,ulac win yezran ma yella waniwer yerra.Ffɣen warraw-is d kra 

inebgawen ttnadin ufan-t,iɛellaq iman-is s umrar ɣer yiwet n teslent ger tbucicin 

yellan deffir wexxam».sbt48

Tullist 05: tuɣalin                                                                                                             

Asentel agejdan : tuɣalin n Meqran s axxam mi yella d ameḥbus 14 n yiseggasen  

Deg tullist-a” tuɣalin” asentel i d-yufraren d asentel n” tuɣalin n Meqran s 

axxam mi yella d ameḥbus 14 n yiseggasen  “ ,acku mi iruḥ ɣer lɛesker cegɛent ɣer 

tlisa ,ɛeddan aṭas n yiseggasen ur d yuɣal s axxam,armi d asmi i t-id-awin deg usenduq 

,nwan yak yemmut dacu netta yella d ameḥbus yeqqim 14 n yiseggasen deg lḥabes 

,armi d asmi i d-yuɣal s axxam-nsen ,yufa-d tameṭṭut-is yerra-tt gma-s ,yerna yesɛa 

yid-s aqcic , dacu akken qqaren wat zik “ad temlil tassa d way turrew”.

Ayen i d-yeskanen rwaḥ n Meqran ɣer lɛesker d tuɣalin-ines ɣer wexxam 

,segmi yella d ameḥbus 14 n yiseggasen ,ad nefhem aya deg wayen i d-yenna Meqran i 

imawlan-is  , ad naf amaru d win i d-yemmeslayen ɣef wannect-a deg usebter wis(50-

52-53), ad neɛreḍ ad nefk kra n yimedyaten deg tullist-a. 

Imedyaten

-«....Maca lferḥa-agi ur idum ara:sin wagguren akken ilul weɛmer,Meqran yeṭṭef-d 

lkaɣeḍ ad d-yesɛeddi lɛesker neɣ tiwizi n tmara,akken qqaren,cegɛent ɣer 

tlisa.Aseggas nni amezwaru sya ɣer da a d-ṭṭfen tabrat-is wat-wexxam,mbaɛd uɣalent 

tebratin nneqḍaɛent:la tabrat,la lexber.....».sbt50 

-«.....Ad tili d ttesɛa n yiḍ,slan i wesḍebṭeb di tewwurt n berra ,yekker-d lḥaǧ qasi 

yenna-yas : d anwa ?».sbt52

-«Amdan-nni i d-yesṭebṭben yenna-yas-d: d nekk a baba ,d Meqran....».sbt52 

-«.....Yenṭeq-d wemdan-nni s kra n taɣect : tɣilem mmuteɣ,imi 14iseggasen aya ur d-

baneɣ ara,inaɣ d ameḥbus i d iyi-tuɣ ... ».sbt53 

Isental inaddayen d limarat n usentel

Taǧǧalt: anamek n wawal-a d tameṭṭut i wumi yemmut wergaz-is iwumi neqqar 

taǧǧalt ,ur tesɛi ara argaz . 

Ihi, deg tullist-a “tuɣalin “ ad naf amaru d win i d-yemmeslayen ɣef usentel-a 

,acku mi iruḥ Meqran ɣer lɛesker ,yella yettceyiɛed tibratin ,armi d kra n wussan dayen 

ulac nneqḍaɛent tebratin n Meqran ,ɛeddan kra n wussan ata-ya wind asenduq deg-s 

lmeyet n wan d Meqran i yemmuten , dɣa aɣlin-d imawlan-is d imeṭṭawen fell-as,arnu 

yeǧǧad tameṭṭut d tameẓyant yerna lufan deg yir-s  . 

Ayen i d-yeskanen aya ad t-naf deg usebter wis (50-51),anda ara naf amaru

immeslay-s ɣef wannect-a, ad neɛreḍ ad nefk imedyaten . 

Imedyaten

-«yers usenduq di tesga,ḥala lewṣayef n Meqran i d-yettbanen deffir jjaǧ n yiwet n 

tama usenduq.Run medden ɣef wergaz i ssnen.Iru Lḥaǧ Qasi d Werdeyye ɣef mmit-

sen.Iru Lmulud ɣef gma-s.Tru Sekkura ɣef wergaz-is i tt-id-yeǧǧan d taǧǧalt mazal-itt 

d tilemẓit,aqcic yurez-d ɣer s iri-s.....Yekcem usenduq ɣer tenṭelt,Sekkura mačči teẓra 

anda i teddar neɣ anda i tella .....».sbt50-51 

Zwaǧ d ulwes : ansay-a yella deg wansayen n leqbayel seg zik,mi ara teǧǧel 

tmeṭṭut,tesɛa alwes ur nezwiǧ ara ad tt-yer ulews-is, ɣas ulama tugar-it di leɛmer neɣ 

ur tebɣi ara ad tezweǧ yid-s ad naf imawlan tḥattimen aya i tlawin zik .  

Deg tullist-a “tuɣalin” ad naf amaru immeslay-d ɣef usentel-a “zwaǧ d ulwes” 

,acku mi ɣillen imawlan n Meqran yemmut mmit-sen ,dɣa ssutren deg Sekkura 

iwakken ad t-yerr ulew-is,acku ur bɣin ara ad tuɣal s axxam n yimawlan-is,ɣef waya 

is-ḥattmen ad t-yerr ulwes-is  . 

Deg usebter wis (51),ad naf ayen i d-yesnanen aya-gi ,ad neɛreḍ ad nefk kra n 

yimedyaten deg tullist-a .

Imedyaten

-«Mi ɛeddan kra iseggasen seg wasmi d-yewweḍ usenduq s axxam.Lḥaǧ Qasid 

temɣart-is juban-tt-id sya-usya:ḥettmen ɣef sekkura ad tt-yerr ulews-is,sked akken ur 

teɛriḍ tmeɣbunt ad tagi ,mačči di tufa ad terwel s axxam n baba-s,sani i terra medlent 

tewwura ...Weqmen-as tameɣra i Lmulud yuɣ Sekkura.Aṭas i yeḍsan mi ttrun kra,mi 

tettru tmeṭṭut nni n Meqran... ».sbt51 

Miḥyaf : anamek n wawal-a d win ara ixedmen lemgarda ama gar warraw-is,neɣ gar 

yemdanen ,deg tullist-a ad naf amaru i mmeslay-d ɣef wannect-a ,acku Weɛmer  mmi-

s n Sekkura d Meqran mi tɛawed yemma-s zwaǧ ,yuɣi-tt Lmulud gma-s n Meqran  

sɛan-d aqcic iḥemmel-is aṭas aṭas baba-s,ma yella d Weɛmer ur tiḥemmel ara imi d 

mmi-s n gma-s mačči d mmi-s ,dɣa ixeddem gar-asen miḥyaf ,ayen i d-yeskanen aya 

ad tid-nefhem deg yiwet n tenfalit i d-yeddan daxel n tullist-a deg usebter wis (51-

52),anda ara naf amaru immesla-d ɣef miḥyaf yellan gar Weɛmer d Saɛid . 

Ad neɛreḍ ad nefk kra n yimedyaten deg tullist-a i d-yeskanen aya-gi . 

Imedyaten

-«Iseggasen mbaɛd yerna weqcic ɣer Lmulud isemma-yas Saɛid.Aqcic-agi iḥemmel-it 

aṭas baba-s;ladɣa mačči d tikkelt neɣ d snat i iga meḥyaf ger-as akked Weɛmer .Simi 

yettimɣur Weɛmer,simi yettissin,simi ikeṛṛeh Lmulud.Yuɣal ur as-yeqqar ara baba neɣ 

dadda maca Lmulud amzun akken d abeṛṛani ».sbt51 

-«Eeeh!i kemmeni aniwer ara tṛuḥeḍ ?.....».sbt51 

-«yenna-yas Lmulud: ṛuḥ bru-d i gma-k ,ay aɣyul !».sbt52 

-«Weɛmer yerra s addaynin,imeṭṭawen ččuren-d allen-is ».sbt52 

Yir tamɛict : win yettidiren deg yir teswiɛt deg tudert-is ,ama deg twacult neɣ deg 

tmetti,tamsalt-a d tin yellan s waṭas deg tmurt n leqbayel, deg tullist-a “tuɣalin “ ad naf 

amaru immesly-d ɣef yir tamɛict i tettidir  Sekkura d wergaz-is Lmulud( alwes-is), 

acku deg wasmi it-yuɣ ur tuffi lehna yid-s ,am nettat am mmi-s Weɛmer,dacu Sekkura 

d tin yesɛan ṣṣber d leɛqel dɣa ad t-naf tettarra kan  ɣer wul-is teqqim ,ulac dacu ara 

texdem akken qqaren wat zik “ yeṭṭef-it zman deg qamum” . 

Ayen i d-yeskanen yir tamɛict i tettidir Sekkura d Lmulud deg tullist-a ad t-naf 

deg usebter wis (52),ad neɛreḍ ad nefk kra n yimedyaten i d-yeskanen aya-gi deg 

tullist-a .

Imedyaten

-«Mi t-twala akken Sekkura teṭṭerḍeq d imeṭṭawen ula d nettet.Ayen akk tessen d urrif 

di ddunit-is,win is d-yeǧǧan Lmulud werǧin i t-teẓri.Ɣas akken aṭas n tikkal i d-tufa 

iman-is deg yir taswiɛtntṣebber ttɛeddint lemḥan .Maca tikkelt-a tufa-d iman-is 

teɛya,yeffeɣ-itt wafud,ur tezmir ara ula d udem-is ad t-id-tezzi ɣer Lmulud».sbt52 

-«Sekkura tḥulfa s kra n ukuffut yettlal-d di tfekka-yis,tebɣa ad tsuɣ ad ifeggeḍ akk kra 

i tejmaɛ acphal aya.Ayen tejmeɛ?Yella maca tega-yas tidemmaɛin ...Sekra n wurrif ad 

tt-iḥazen ad as-teṣber,ad terr ɣer wul-is ad tessusem:ula d Lmulud ur as-teqqar ara 

txaq di kra n teswiɛt neɣ tettɣebben si kra i d-yeḍran .Qbel zzwaǧ i tessen 

lmeḥna,temlal-d yid-s asmi tella meẓẓiyet.Temxalaḍ yid-s uqbel a tt-tefk tizi n 

tlatin».sbt52

Tullist 06:Ɛecrin duṛu  

Asentel agejdan : lexdeɛ n tmeṭṭut i wergaz-is  

Deg tullist-a  ad naf amaru d win is-yefkan azwel-a n “ɛecrin duṛu” i tullist-a 

,dacu asentel agejdan i d-yufraren deg-s d asentel n “lexdeɛ n tmeṭṭut i wergaz-is”, 

acku awal-a lexdeɛ yella s waṭas n yinumak ,dacu deg tullist-a ad naf d win zwaǧ 

,dayen yellan gar tmeṭṭut d wergaz-is. 

Ad naf amaru deg tullist-a “ɛecrin duṛu” i mmeslay-d ɣef zwaǧ n Urezqi d 

Feṭṭa,imi netta yebɣa ad yaɣ tin ur neɣri ara,ur nessin ticmatin am tid yeɣran akka tura, 

acku d win yesɛan yir tamuɣli ɣer teqcict yeɣran ,asmi it-yuɣ ruḥen ɣer lezzayer ad 

ɛiccen dina,acku Arezqi yella deg lbiru ixeddem ,llan tidiren deg tudert yelhan ,d win 

ixedmen deg-s laman ,almi d ass i deg i d-yewwi s wayen txeddem tmeṭṭut-is ,acku 

tella txedɛi-t akk d yiwen n yilemẓi,d aɛessas n lbaṭima id-as-yennan , i kecmit ccek 

iɛuss-itt yufa-d d sseḥ ayen yesla ɣef tmeṭṭut-is, iwalla-tt d wergaz nniḍen deg 

wexxam-is,dɣa yessuter-as “ɛecrin duṛu” ,seg wannect-a ad nefhem dakken yefka-yas 

summa i tmeṭṭut-is mi tt-xedɛi-t d winna . 

Deg usebter wis (56-57)ad neɛreḍ ad nefk kra n yimedyaten i d-yeskanen lexdeɛ 

n tmeṭṭut i wergaz-is deg tullist-a . 

Imedyaten

-«Tikkelt nni ,iwala feṭṭa teffeɣ-d s abalku ,iwala-tt tesweɛday ɣer yiwen wexxam di 

lbaṭima niḍen anda i d-yettban yiwen ilemẓi yas-d-yettarran...... ».sbt56 

-«cwiṭ akka iwala ilemẓi-nni yerra ɣer lbaṭima-nni anda yezdeɣ ,yekcem ...Aṛeẓqi 

yerǧa azal n mraw n ddqayeq,yekker yeḍfer-it............ ».sbt56 

-«yeldi tawwurt yekcem ,yesla i teḍsa tekka-d si texxamt n tguni ,yerra ɣer din.Yekcem, 

yeqqur s ibeddi mi iwala tameṭṭut-is ɛeryan ger ifassen n weqcic-nni i d-yeḍfer ...Aqcic 

akken i d-iwala Aṛeẓqi iserreḥ i Feṭṭa ɣef umeṭreḥ,yebda a yettergigi».sbt57 

-«aqcic am win a d-tekkseḍ seg imi n lmut, iḥuṛef yelsa aserwal,yerna atriku mbaɛd 

yekkes-it-id acku yetti-t,ad as-iɛawed timelsiwt ......Aṛeẓqi yenna-yas : Awi-d ɛecrin 

duṛu ».sbt57 

Isental inaddayen d limarat n usentel

Zwaǧ:ad naf anamek n wawal-a deg usegzawal issin n Kamal

Buɛmara(2010,328)yenna-d “eg axxam;aɣ tameṭṭut ,aɣ argaz (neɣ,aɣ argaz,a 

tameṭṭut)Md: yezweǧ akked yelli-s n ɛemmi-s”.5

Deg tullist-a ad naf amaru immeslay-d ɣef temsalt-a n zwaǧ d tin yellan gar 

Feṭṭa d Uṛeẓqi ,acku yella yetḥawis ɣef teqcict ukkud ara yecrek ddunit-is ,ad tilli d 

yellis n tmurt mačči d yellis n lezzayer  . 

Deg isebtaren-a wis (54-55) ad neɛreḍ ad nefk kra n yimedyaten i d-yeskanen 

aya-gi deg tullist-a .

Imedyaten

-«D ayen yettwali di temdint n lezzayer i yewwin Aṛeẓqi ad iṛuḥ ad d-yesli (neɣ ad d-

yezweǧ) si taddart nni seg i d-rewlen imawlan-is di lgirra-nni ɣer dagi ,ɣer la 

kasba».sbt54

-«Mbaɛd anadi d tifin n feṭṭa ,tella-d tnefkit di taddart,tedda-d teslut sakkin ,usan-d 

yeslan ɣer lezzayer anda ara zedɣen .Axxam i deg llan yezga-d di lbaṭima yebnan d 

timaynutin,deg wannag wis ukuẓ .....».sbt55 

Yir tamuɣli ɣer teqcicin yeɣran : deg tmetti-nneɣ zik ur ttakken ara tiqcicin iwakken 

ad d-ɣrant deg uɣarbaz ,acku d arrac kan i yeqqaren ,ma yella deg tallit-a tamirant ad 

naf imawlan d wid yettaǧǧan tiqcicin ad d-ɣrent . 

Deg tullist-a “ɛecrin duṛu “ad naf amaru d win i d-immeslayen ɣef wannect-

a,acku Aṛeẓqi d win yesɛan yir tamuɣli ɣer teqcicin n tura  tid yeɣran ,yebɣa ad 

yezweǧ d tin ur neɣri ara neɣ tin laɛmer tekcim s aɣarbaz ,acku iɣil meskin tin yeɣran 

teffeɣ i webrid ,yenwa ayen yellan deg tmetti tazzayrit ,d leqraya i ten-id-yeslalen 

5
Buɛmara Kamal “asegzawal issin n teqbaylit s teqbaylit,éd,l’odyssée,2010” 

,netta mačči d leqraya i d-yeslalen annect-agi ,netta yenwa tin yeɣan ur telhi ara ad tilli 

d tameṭṭut-is ɣef wannect-a i yebɣa ad yaɣ tin ur neɣri ara . 

Deg usebter wis (55) ad neɛreḍ ad nefk ayen i d-yeskanen aya-gi ,ama d ayen i 

d-yeskanen tid ur neɣri ara ,d yir tmuɣli n Uṛeẓqi ɣer teqcicin yeɣran . 

Imedyaten

-«Feṭṭa akka i d isem n teqcict-nni i yuɣ ur teɣri ara ,ur tessin ara,d acu i d lakul 

.Imawlan-is ur tt-fkin ara ad tɣer acku di tallit-nni ur-ɛad fhimen medden acu i teswa 

leqraya n tullas.D arrac kan i yeqqaren,ma d tullas msakit ttɣimant deg wexxam 

qeddcent ,ttxiḍent ...neɣ xeddment tibḥirin d lecɣal niḍen n lexla .Tɣimant ,akken 

qqarent ...”ttraǧunt lmektub nsent !”...».sbt54-55 

-«Aṛeẓqi yenna-yas deg wul-is “ad aɣeɣ tin ur neɣri ara,tin ur nessin ticmatin-agi i 

ssnent temserrḥin yeɣran ....”Iɣil umeɣbun d leqraya i d-yeslalen kra n leɛyub yellan 

di tmetti tazzayrit !».sbt55

Laman : deg usegzawal Issin n Buɛmara Kamal (2010,143),ad naf yefka-d tabadut i 

wawal-a n laman yenna-d “ d tagnit ideg ulac lekdeb ,lexdeɛ,tegdi ,...Md : zriɣ ur yi-

ixeddeɛ ara ,sɛiɣ deg-s laman .”6

Deg tullist-a n “ɛecrin duṛu”, ad naf amaru immeslay-d ɣef usentel-a n” laman” 

,acku Aṛeẓqi d win ixedmen laman deg tmeṭṭut-is, acku netta ɣur-s imi mačči d tin 

yeɣran ,ur tt-xedɛit ara ɣef wannect-a mi ara iruḥ ɣer lxedma taṣebhit alma d tameddit 

yettaǧǧat weḥdes deg uxxam, yexdem aṭas laman deg-s,werǧin yerra lbal-is ad yas 

wass anda ara tt-xedɛit tmeṭṭut-is d wargaz-nniḍen,arnu ɣer waya ulac s anda ur tt-

yewwi ara acemma ur tixuṣ yid-s dacu netta ur teqniɛ ara s wayen yellan gar ifasen-is . 

Ayen i d-yeskanen aya-gi ad tnaf deg nusebter wis (55),anda ara naf amaru

immeslay-d ɣef wannect-a ,ad neɛreḍ ad nefk kra n yimedyaten deg tullist-a . 

6
Buɛmara Kamal” asegzawal issin n teqbaylit s teqbaylit,ée,l’odyssée,2010” 

Imedyaten

-«Si laman yellan ger-as d tin yellan d tacrikt n ddunit-is ,Aṛeẓqi iḥulfa i yiman-is seg 

wid uɣur i d-yerza lfeṛḥ .Ussan i deg ur ixeddem ara, Aṛeẓqi yesɛedday-iten d Feṭṭa di 

ttemriḥ ,d tirza ɣer imeddukkal neɣ ɣer iḍewlan .Tameṭṭut ur yelli kra i txuṣṣ ad tlum 

fell-as :kra tebɣa yella ma ur yelli ad-yili ! Maca tettxiq di tɣimit weḥ-s deg wexxam 

sekra yekka wass ».sbt55

Ccek : deg usegzawal n Issin n Buɛmara Kamal (2010,26) ,ad naf yefka-d tabadut i 

wawal-a n “ccek” anda i d-yenna “ ulac tidet,ulac nniyya .Md : at tsertit ur sfin ara,

yezga yella ccek deg wayen i d-qqaren d wayen reggmen i lɣaci”.7

Ihi deg tullist-a ad naf ccek yella-d gar urgaz d tmeṭṭut-is ,anda ara naf Aṛeẓqi 

deg wasmi is-d-yenna uɛessas n tewwurt n lbaṭima dakken yusa-d yiwen n weqcic s 

axxam ur t-yessin ara, di tazwara yenwa d gma-s n tmeṭṭut-is ,dacu Aṛeẓqi yella iḥar 

deg wayen is-d-yenna uɛessan-nni ,acku gma-s n tmeṭṭut-is meqbel ad yass s axxam ad 

iɛeddi ɣur-s ɣer lxedma, amek tikkelt-a xaṭi ,mi yewweḍ s axxam iɛus ad as-d-ini 

tmeṭṭut-is yella win i d-yussan ass-a ,netta xaṭi tessusem ɣef wannect-nni yebda 

ikecmi-t ccek ɣef wagi i d-yettassen s axxam-is mi ara iruḥ ɣer lxedma,acku mačči d 

tikkelt neɣ d snat id as-d-yenna uɛessas yettassa-d yiwen ɣer wexxam-is, dɣa yebda 

ikecmi-t ccek yettɛassa tameṭṭut-is . 

Ayen i d-yeskanen aya-gi ad tnaf deg usebter wis (55-56),ad neɛreḍ ad nefk kra 

n yimedyaten i d-yeskanen aya-gi deg tullist-a n “ɛecrin duṛu” . 

Imedyaten

-«Mselxiṛ ay Aṛeẓqi ,ass-agi yusa-d ɣur-k yiwen weqcic s axxam,ur t-ssine)q ara iqder 

d gma-s n tmeṭṭu-ik ».sbt55 

-«Aṛeẓqi yettali tirekkabin yettxemim ɣef teswiɛt amek tella :limer i d-yusa mmi-s 

uḍeggal-is ,a-t-ih ad yerr ɣer-s ɣer lxedma akken iwalef si zik ...Amek ur t-yessin ara 

uɛessas n tewwurt mi yi-yenna “iqder d gma-s”...?».sbt55 

7
Idem.p26

-«Mi yewweḍ s axxam,Aṛeẓqi yerra s lferḥ yessuden tameṭṭut-is,syin d akkin yečča 

imensi .Maca ur yesteqsa ra Feṭṭa ɣef win d-yusan .Nettat ur d as-is-tenni 

acemma,amek ara tt-yesteqsi ?».sbt55

-«Azekki nni,iṛuḥ ɣer lxedma,yekkes akk kra yesɛa d ccek,iɣil ahat d aɛraq kan i yeɛreq 

uɛessa-nni n tewwurt».sbt55 

-«Mselxir ay Aṛeẓqi ! ula ass-a yusa-d uqcic-nni i ɣef i ak-id-mmeslayeɣ iḍelli 

....».sbt56

-«....yerra iman-is amzun ur yesli kra s imeẓẓaɣ-is,yečča-t wul-is ad iẓer ma yeskiddib 

uɛessas neɣ d tameṭṭut-is i yeffren kra fell-as,yeṭṭes di lḥir ...».sbt56 

-«Azekka-nni,akken yuɣ tannumi,yeffeɣ iṛuḥ ...maca mačči ɣer lxedma i yerra,yerra 

ɣer yiwen umkan iqublen lbaṭima nni i deg yezdeɣ,d kra ubeḍaḥḍaḥ ideg rsen iqudas n 

waman.Amkan-nni yewɛa s axxam_is.Yeqqim din yessikkid deg wid ikeččmen 

teffɣen,deg warrac yetturaren ;yettaḍsa imi netta yezmer ad d-iwali medden nitni ur t-

id-ttwalin ara acku yedduri deffir n iqudas ».sbt56

Assuter n ssmaḥ :anamek n wawl-a deg tmetti-nneɣ mi ara yexdem yiwen kra n diri 

,ad yessuter neɣ ad yeḍleb asaruf neɣ ssmaḥ deg wemdan-nni i yeɣleḍ akken .

Ihi,deg  tullist-a “ɛecrin duṛu”ad naf amaru immeslay-d ɣef “usuter n ssmaḥ”, 

acku mi yella Uṛeẓqi i ccuk deg tmeṭṭut-is ,dɣa yebda yettɛassa-tt armi d asmi it-yeṭṭef 

d yiwen n ilemẓi deg texxamt-is,dɣa ad naf Feṭṭa mi tt-yeṭṭef wergaz-is yeẓra dacu 

tella txeddem  tebda tessutur deg-s ssmaḥ neɣ asaruf ɣef wayen texdem ,imi tt-xedɛit d 

yiwen n yilemẓi, arnu ɣer wannect-a acemma ur tixuṣ d wargaz-is imi ibedd ɣur-s ayen 

tebɣa ad yawweḍ ma ulac-it ad yilli ,dacu akken qqaaren amdan mačči d win iqqenɛen 

s wayen yesɛa . 

Deg usebter wis (58) ad naf amaru immeslay-d ɣef usentel-a n ssmaḥ yellan gar 

Feṭṭa d wergaz-is ,ad neɛreḍ ad nefk kra n yimedyaten deg tullist-a i d-yeskanen aya-

gi.

Imedyaten

-«Qqim ! Rfed-d allen-im muqel-iyi-d,tiniḍ-iyi-d dacu i kem ixuṣṣen ? Ɣur-m ad truḍ 

......».sbt57

-«Ulac ! semmeḥ-iyi ay Aṛeẓqi ! di leɛnaya-k .....».sbt58 

-«Xaṭi ! ini-yi-d acu i kem ixuṣṣen akka ».sbt58 

-«ulac acu i xuṣṣeɣ, di leɛnaya-k,semmeḥ-iyi ....».sbt58 

-«Inaɣ seg wasmi i kem-uɣeɣ,kra ur kem-ixuṣṣ..Tfeṛḥeḍ mačči d kra ahat di leɛmeṛ-im 

ur tefṛiḥeḍ am wasmi i telliḍ yid-i,ur telluẓeḍ,ur kem-yenɣi usemmiḍ;ayen akk i tebɣiḍ 

s tawant i kem-id-yettaweḍ,kra i d-tesutreḍ xedmeɣ-am-t-id.Ur am kkiseɣ ara 

imawlan-im,yal tikkelt i tebɣiḍ ttawiɣ-kem ɣer tmurt.Yal ass ɣur-m i gganeɣ ,ur 

ṭṭafeṛeɣ ara sut iberdan,ur am-d-sekkṛeɣ ara s axxam,ur kem-tteǧǧaɣ ara weḥd-m ad 

txiqeḍ :anda i rriɣ ad kem-awiɣ ...Ayen iyi txedɛeḍ ?.....».sbt58 

-«Tebbejneq d imeṭṭi,teɣli ɣer yiḍarren-is,teqqar-as s usnexfet “semmeḥ-iyi...”Netta 

yekker amzun mačči d netta iwumi tettmeslay neɣ uɣur teckenṭeḍ.Yeldi leqjaṛ n 

texzant,yeddem-d llesqa “scotch”,yebbi-d yiwen umur s lemqe,yenneḍ-it i ɛecrin duṛu-

nni,yenna-ays:» sbt58

-«Nekk a-t-an semmḥeɣ-am maca wissen kan allaɣ-im d wul-im ma ad am-

semmḥen,kemmu i xedmen tagi acemma ur t-tectaqeḍ ....».sbt58 

Timenɣiwt n yiman : anamek n wawal-a deg tneslemt d ayen i yeḥrem Rebbi deg 

tudert n wemdan ,acku imdanen win yesɛan ugguren ad tafeḍt yettxemim ɣer wannect-

a iwakken ad yexdem tamrat i yiman-is ,netta iɣil d tin id tifrat i lehmum-is neɣ i 

wuguren-is .

Ihi,deg tullist-a n “ɛecrin duṛu “ad naf amaru immeslay-d ɣef temsalt-a n 

“tmenɣiwt n yiman’, acku asmi i d-yessukkes Uṛeẓqi tameṭṭut-is txedɛit d yiwen n 

yilemẓi ,dɣa inecded iḍewlan-is s axxam-is, iwakken ad ččen imekli, mi id-ussan 

Aṛeẓqi yefreḥ yis-sen ,mačči d kra ,dɣa ččan swan,qqimen ttqaṣṣiren yeggar Uṛeẓqi 

ɣer lǧib-is yeddem-d ɛecrin duṛu-nni ,yenna-ayasen anwa ara d yafen ansa i d-kkant 

ɛecrin duṛu-ya ,yal yiwen dacu is-d-yenna ,dɣa Feṭṭa tenwa-yas asen-d-yini dakken 

txedɛit tmeṭṭut-is d yiwen n wergaz, yerna ɛecrin duṛu-ya id summa i d-tewwi dɣa ɣef 

wannet-a ad naf Feṭṭa tugga-d ,tenwa tifrat  tenɣa iman-is . 

Ayen i d-yeskanen aya-gi ad tnaf deg usebter wis(58-59),ad neɛreḍad nefk kra n 

yimeyaten i d yeskanen annect-a.

Imedyaten

-«Azekka-nni mi d-ussan imawlan nfeṭṭa,yefṛeḥ yis-sen mačči d kra,am zik neɣ 

ugar.Tuɣ d netta i icegɛen yiwen weqcic ɣur-sen ɣer taddart yenna-yas,ini-yasen ad d-

asen ,ɛerḍeɣ-ten-id s imekli .....».sbt58 

-«.....Mi fukken,qqimen deg uṣalu,yemmeɣ Ṛeẓqi ɣer lǧib-is yeddem-d ɛecrin duṛu nni i 

wumi yenneḍ ilesqa yenna-yasen i inebgawen-is:anwa seg-wen ara yi-d-yinin ansa iyi-

d-kkant ɛecrin duṛu-agi ad as-fkeɣ ayen i das-yehwan ? ».sbt58-59 

-«Dɣa slan i wesṭebṭeb di tewwurt,ṭṭubbnen imeẓẓaɣ nsen akken m a llan deg 

wexxam.Akken d-yeldi gma-s n feṭṭa tawwurt,kecmen-d sin warac ttcaṛcuṛen d 

tidi,lehhten,zzin ɣer Uṛeẓqi nnan-as : Azzel ! azzel ! Ɣiwel ! a dda Aṛeẓqi ! tameṭṭut-ik 

“Nna lǧuher” teɣli-d seg ubalku,temmut ............»sbt59 

Tullist 07 : Iminig

Asentel agegjan : tatut n temẓi  

Deg tullist-a “iminig” asentel agejdan i d-yufraren d asentel n “tatut n temẓi 

“,deg tullist-a ad naf amaru d win i d-yemmeslayen ɣef tatut n temzi ,acku Meqran d 

win yebɣan ad yettu ayen yesɛedda deg temẓi-s ,dɣa ad naf yufa-d tifrat i wugur-is ,d 

inig ɣer tmurt n fransa,mebla tuɣalin ,arnu ɣer wannect-a yebɣa ad yettu akk temẓi 

yesɛedda deg taddart-is ,yenwa ma iruḥ ɣer tmurt n berra inuda-d yakk timdinin-nsen 

,ad yettu temẓi-s netta tatut n temẓi mačči d ayen ara yettu wemdan ,neɣ d ayen 

yezmer ad yerr yiwen ɣer deffir, akken qqaren “ayen iɛeddan ur d yettuɣal “ d awezɣi 

ad tuɣal temẓi n yiwen . 

Ayen id-yeskanen aya-gi ad tnaf deg usebter wis (62-63) ad neɛreḍ ad nefk kra 

n yimedyaten deg tullist-a “iminig” .

Imedyaten

-«Mačči d ayen isehlen ɣef wemdan a t-yexdem i tatut n temẓi maca ula akken llan wid 

yebɣan ad ggen tilas i wayen i d-iḍerrun,ad ḥebsen lbaṭel ur yessarwat ara beṛṛa n 

wennar,a d-slalen iseɣ d lḥerma akd lḥeq;akka i teḍra d Meqran m’akken yewweḍ ɣer 

fṛansa.Targit-agi tezga tezdaɣ aḍan-is akken teddar deg ul-is ,teddar deg idammen 

yuzzlen di tfeka-yis».sbt62

-«Tisemmiṭ n wul-is,neɣ lehna n wallaɣ-is,yettwali-tt d tatut n temẓi-s yesɛedda di lfeṛḥ 

deg i d-yemɣi wurruz n wurrif :ilaq ad yaweḍ a ten-yefru akken ad yelhi d wayen 

nniḍen.Daya ladpqa i t-id-yewwin ɣer lttari,ɣur-s ula d ccwal i d-igellun s lehna 

yelha».sbt63

-«Yekker i fṛansa s iɣallen d wallen :ixeddem akken ad yesɛu kra a iṣaṛṛef deg nadi n 

temdinin,lyun,maṛsay,buṛdu ....qrib a d-yekk akk fṛansa ar ass-a ur yewwiḍ ɣer lebɣi-

s....».sbt64

-«tatut n temẓi mačči d ayen i ɣer yezmer wemdan ad yessiweḍ acku mačči deg yiwen 

wass a temḥuḍ ayen tesɛeddaḍ ama ẓid neɣ rẓag ....».sbt65 

Isental inaddayen d limarat n usentel

Inig ɣer tmurt n berra : anamek n wawal-a mi ara yili yiwen yebɣa ad yinig ɣer 

tmurt n berra, yezmer iwakken ad yexdem, wayeḍ ad ikemmel leqray-as ,llan wid 

yettruḥen iwakken ad yeqqim kra n wussan ,llan wid yettruḥun mebla tuɣalin ,ad 

taffeḍ yeǧǧa tamurt-is d imawlan-is ,ad yeqqal d aɣrib deg tmurt n uberrani . 

Ihi, deg tullist-a “iminig” ad naf amaru immeslay-d ɣef yinig dacu d 

tarewla,acku Meqran mi yebɣa ad  yinig d tarewla i yebɣa ad yerwel seg taddart-is ɣer 

tmurt n berra,iwakken ad yettu tebrek i d-yellan fell-as ,ma ulac ur yezrim ara ad

yeqqim deg tmurt-is,iɛemmed ad yeǧǧ kulec deffir-is wala ad yeqqim dagi ɣef waya 

ad t-naf yerɣa ad yinig ɣer tmurt n berra iwakken ad yettu temẓi-s . 

Ayen i d-yeskanen aya ad tnaf deg usebter wis (61),ad neɛreḍ ad nefk kra n 

yimedyaten i d-yeskanen aya-gi deg tullist-a .

Imedyaten

-«Yenna-yi-d gma tebɣiḍ ad tṛuḥeḍ ɣer fṛansa,d tidet ? Melmi ara tinigeḍ ? ».sbt61 

-«D tidet  ad ṛuḥeɣ,azekka tanezzayt ad affgeɣ,terna inig-iw mačči d asikel ?».sbt61 

-«Dacu ? Ad teffɣeḍ ur d-tettezziḍ ara ? ».sbt61 

-«Yenna-yas Meqran : Amek tebɣiḍ ? Dacu ara xedmeɣ niḍen ?....».sbt61 

-«Dɣa d tidet a Meqran ad tṛuḥeḍ ,ur d-tezziḍ,ad teǧǧeḍ akk wid i k-iḥemmlen,yemma-

k d tamɣart ?».sbt61 

-«Zemreɣ ad ṛuḥeɣ,ɣas ad tejreḥ tasa-w,ad aḍneɣ maca yewwi-d fell-i ṛṛwaḥ,ḥala ma 

kkseɣ tebrek d-yellan fell-i ara qqimeɣ di tmurt-a,neɣ ma ulac d awezɣi ad idireɣ deg-

s».sbt61

-«Ɣas ur tezmireḍ ara ad teqqimeḍ maca tzemreḍ ad tɛefseḍ ɣef wul-ik ad tidireḍ am 

kečč am medden,ayen niḍen,eǧǧ-it i Ṛebbi ...».sbt61 

-«Teẓriḍ acḥal i nudaɣ ad iyi-d-iban wayen yellan berrik d amellal maca ur sawḍeɣ 

arta...»sbt61

Asmekti n temẓi : anamek n wawal-a d tuɣalin ɣer wayen yezrin deg tudert n wemdan 

,neɣ d cfawat n temẓi ,anda ara naf amdan yal tikkelt yella wanida i d-yettuɣal ɣer 

deffir iwakken ad d-yemmekti kra n yineḍruyen ama d ayen yelhan neɣ d ayen ur nelhi 

ara deg tudert-is.

Ihi, deg tullist-a “iminig” ad naf amaru d win i d-yemmeslayen ɣef usentel-a 

“asmekti n temẓi”,acku mi iruḥ Meqran ɣer tmurt n fransa ,iɣab ɣef wat wexxam-nsen 

d taddart-is d wayen akk ɛzizen fell-as ad tnaf yettmekti-d temẓi-s,d wayen yesɛedda 

deg tmurt-is d imawlan-is.

Ayen i d-yeskanen aya ad tnaf deg usebter wis (64)ad neɛreḍ ad nefka kra n 

yimedyaten deg tulist-a i d-yeskanen aya-gi.

Imedyaten

-«Ma yeqqim a d-yettmekti taddart-is yettanni ger wallen-is ixxamen-nni n wakal neɣ 

uqermud i ibubben zzman :kra n leḥyuḍ hudden,ttbanen-d kan iẓra d wakal d aya i d-

yeqqimen segmi teffeɣ fṛansa ».sbt64 

-«yettwali diɣen lexyal n iberdan uɣur d ffɣent tzulixin,azniq n taddart anda a tturaren 

warrac deg uɣebbar,tajmiɛt anda d mlalen yemɣaren d kra n yelmeẓyen,tala anda 

ttemlilint tullas s tecmuxin n talaxt i deg id-ttawint aman ».sbt64

-«Yettwali afrag n wexxam-nnsen,tamazirt i deg i tetteẓẓu yemma-s kra n lxeḍra».sbt64 

-«yettwali yemma-s i n-yeǧǧa a tettru asmi d-yusa .Yemmekta-d ayen i yas-tenna 

;”asmi a d-uɣaleḍ a mmi ad iyi-d-tafeḍ iwḍeɣ ɣer ddaw wakal,axiṛ qqim ad 

tidireḍ..”Ameslay-agi aneggaru ur as-yesli ara,neɣ ur as-yuɣ ara: yerẓa-t akken ad 

yekkes aṭṭan i yebdan a t-ikeččem..... ».sbt64 

Tullist 08 : Tizqaqin n taddart

Asentel agejdan : Ayen yuran deg twenza

Deg tullist-a “tizqaqin n taddart “ asentel agejdan i d-yufraren d asentel n “ ayen

turan deg twenza”  , acku yal amdan dacu is-yura Rebbi deg twenza-s,arnu ɣer waya 

ad naf yal amdan yesɛa iswi deg tudert-is, yebɣa ad yaweḍ ɣur-s,yal yiwen deg-neɣ 

dacu is-yuan deg tudert-is ,ama d ayen yelhan neɣ dayen ur nelhi ara ,yessefk fell-aɣ 

ad t-neqbel akken yebɣu yilli ,akken qqaren “ ayen yuran deg ṣanduḥ ,ulac s anda ara 

iruḥ” . 

Ihi ,deg tullist-a ad naf amaru d win i d-yemmeslayen ɣef usentel-a n wayen 

yuran deg wenza n wemdan  ,acku ad naf Yidir d Qasi  deg tullist-a ur sɛin ara zhar 

deg tudert-nsen,acku tin ara ḥemmlen ad yass wayeḍ ad t-yawi ,ad tezweǧ dɣa nutni 

mačči akken ssarmen ay fɣent tirga-nsen ,netta aya akk d ayen yuran ur yezmir yiwen 

ad ibeddel ayen id-as-yuran deg twenza-s .

Ayen i d-yeskanen aya-gi ad tnaf deg usebter wis (68),ad neɛṛeḍ ad nefk kra n 

yimedyaten yellan daxel n tullist-a i d-yeskanen annect-a.

Imedyaten

-«Mennad: Tezriḍ ! ur bɣiɣ ara a k-sḥezneɣ di teswiɛt-agi i deg telliḍ maca yettif ad 

teẓreḍ si tura wala arma d tameddit,ihi tin akken nni tḥemmleḍ ass-agi a teddu d 

tislit».sbt68

-«Qasi : Aha ! daɣen tebdiḍ-d tikad-ik ! ».sbt68 

-«Teẓriḍ ! Ad ṣubbeɣ ,att-waliɣ tikelt taneggarut ......»sbt68 

-«Yidir : d timucuha am tigi i iḥemmel yidir n at wakli acku ttcabin ɣer tin i yas-

yeḍran .....Asmi ɛeddan iseggasen ,asmi d-yufa iman-is yeɣleḍ di leḥsab-is :tin i 

iḥemmel fkan-tt imawlan-is tedda d tislit,seg asmi teffeɣ taddart ur tt-yeẓri i lukan d 

yiwet n tikelt ».sbt68-69

Isental inaddayen d limarat n usentel

Tudert n wat zik : deg tullist-a “tizqaqin n taddart” ad naf amaru immeslay-d ɣef 

tudert n wat zik seg zzman n yiɣil ,asmi lant twaculin tɛiccent way gar-asent tella 

tegmat iten-yezdin,ulac lexdeɛ,lekdeb  , dacu tella lemqadra way gar-asen ,ad tnaf wa 

yettɛawan wa ;win ur nesɛi ara ad as-yefk i wayeḍ ,ad naf immeslay-d ɣef tejmaɛt deg 

zzman n zik tesɛa azal d ameqqran deg tudert n tmetti taqbaylit . 

Ayen i d-yeskanen aya-gi ad tnaf deg usebter wis (66),ad neɛreḍ ad nefk kra n 

yimedyaten i yella deg tullist-a .

Imedyaten

-«Ahat cfant-d i zzman n yiɣil ,asmi yal adrum yerra d uqerru-s,yella akken bɣant 

twaculin yettekkan deg-s tizqaqin n taddart ,cfant-d i tmeddurt n wid yellan ɣer-

sent.Anwa i d amessedrar wer nekki ara seg webrid-nnsent,ur nessard ara si tala-

nnsent neɣ ur neqqim ara ɣef  teḥnayin n tejmiɛt i tent-iqerben ».sbt66 

-«Tizqaqin d nitenti ,i yessemlalen wid yemmuten d wid yeddren .At-taddart akk ẓran : 

tineṭlin yellan di tezqaqin d tiwwura ɣer tmeddurt n dihen akin i tudert,d aya i sen-d-

qqaren imɣaren di tejmiɛt,nutni ttamnen :”win yeɛyan di tikli ɣef akal ad yinig ɣer 

ddaw-as ad yestaɛu ».sbt66 

Asmekti n temẓi : anamek n wawal-a d win ara d yemmektin temẓi-s asma ara yilli 

yedda kra deg lɛmer-is ,ad tnaf qqiment-d alla cfawat n temẓi i wemdan akken yebɣu 

yilli .

Deg tullist-a “tizqaqin n taddart “ ad naf amaru d win i d-yemmeslayen ɣef 

usentel-a n usmekti n temẓi ,anda ara naf yidir d win i d-yettmektin temẓi-s, mi i walla 

arrac-nni imeẓẓyanen turaren deg tezqaqin anda yella yetturar ulla d netta ,asmi yella 

deg leɛmert-nsen . 

Ad naf daɣen Qasi n At Weɛban ,ula d netta immeslay-d ɣef usmekti ,acku  

imekta-d mi i wala ilemẓi-nni ,imekta-d ccix-is deg tesdawit d wayen tella teqqar-as 

yemma-s mi yella meẓẓi deg leɛmer . 

Ayen i d-yeskanen aya-gi ad tnaf deg usebter wis (66-67),ad neɛreḍ ad nefk kra 

n yimedyaten deg tullist-a .

Imedyaten

-«D imeẓyanen i d imezwura mzazalen-d ɣer s agni n tezqaqin anda ara uraren deg 

yijdi i yiṭij qessḥen .Zzewren-d isuɣan d taḍsa ...Yidir yessikid deg-sen yemmekti-d 

temẓi-s,asmi yella d acewrar ula d netta ixnunes deg uɣebbar i uzal .Yidir ḥala netta i 

d-yegran di tɣalaṭ n tejmiɛt,si tifawt i yeqqim din ,ad-yettmektay temẓi-s 

yettru.....».sbt66

-«Mi wallaɣ ilemẓi-nni mmekteɣ d ccix-nni.Mid-mmekteɣ ayen iyi-yeqqar,mmekteɣ-d 

ayen iyi-tenna yemma : “ Ma teẓwerḍ a mmi di tɣuri-k ad tizmireḍ ad teqqimeḍ di 

tmurt-a ɣer ɣur-i ur tezmireḍ ara ad tṛuḥeḍ ad iyi-teǧǧeḍ...”! ɛeddi keč fru-tt ! Ṛuḥaɣ 

deg wesmekti !».sbt67

Zwaǧ : anamek n wawal-a d win ara igen axxam ad yawi tameṭṭut iwakken ad yeg 

tawacult,deg tullist-a “tizqaqin n taddart “,ad naf amaru immeslay-d ɣef temsalt-a n 

zwaǧ anda ara naf  Yidir d win i wumi zewǧen imawlan-is ,dɣa yufa-d iman-is d netta 

i d-aqqaru ɣef twacult,ilaq fella-s ad ibedd ɣef yiman-is ad yawi tamɛict i twacult-is . 

Ayen i d-yeskanen aya-gi ad tnaf deg usebter wis (69) anda i d-yemmeslay

umaru ɣef wannect-a ,ad neɛreḍ ad nefk kra n yimedyaten yellan deg tullist-a . 

Imedyaten

-«...yerna ciṭ,zewǧen-as wat-wexxam nnsen,yufa-d iman-is imiren yettwarez :ilaq a d-

iḥeṛṛ idrimen aṭas akken ad iɛeggec imawlan-is ,iɛeggalen-is.....».sbt69 

Abeddel n tmetti :ad naf abeddel n tudert n tmetti d win i d-yewwin amaynut, dɣa 

imdanen beddlen imi ǧǧan akk leɛyub d wansayen n zik ,acku tura yella ansi ad tt-aɣen 

,ayen bɣan yal yiwen s anda yunag ǧǧan yak tuddar ,ulac tullas yettruḥun ɣer tala,acku 

d ayen ibeddel kulec deg tudert n wemdan neɣ deg tmetti s umata . 

Deg tullist-a amaru immeslay-d ɣef tezqaqin n taddart i d-yeqqimen akken lant 

ur beddlent ara,acku abeddel n tmetti d imdanen i ibeddlen imi yal yiwen s anda yerra.

Ayen i d-yeskanen aya-gi ad tnaf deg usebter wis (69),anda ara neɛreḍ ad nefk 

kra n yimedyaten deg tullist-a .

Imedyaten

-«Yidir yesteɛfa di tezqaqin : yettwali akken llant i tent-mazal ɣer ass-a ,maca imezdaɣ 

beddlen s waṭas.Ur tɣiman ara yelmeẓyen di tejmiɛt,sɛan akk ccɣel i ten-yeṭṭfen .Ulac 

ifellaḥen a ixedmen tibḥirin ,si ssuq i d-ttaɣen medden ayen ḥlaǧǧ m’a d-ffɣen 

tameddit si lluzinat neɣ si lbiruwat.Dtaxeṭṭayt temɣart a d-izedmen isɣaren,yella lgaz n 

teqreɛtin.Ulac tullas a iɛeddin ɣer tala acku a tent akka akk di lakul,yerna llan waman 

deg usariǧ .ula d ameksa n taddart ur yufi ara win ara d as-d-yefken tiqḍɛin,iṛuḥ a 

ixeddem d aqehwaǧi di lezzayer.Ur d-grin ara di taddart ḥala wid wer nezmir ad ffɣen 

.Ulac i d-yeqqimen si tudert nni zik di tezqaqin ḥala nutenti.Tbeddel tmeddurt amzun 

di ddeqs-zalla,beddlen imdanen yid-s....».sbt69

Tullist 09 : Ih ! Lukan ad teẓreḍ  

Asentel agejdan : Tadyant n tuber 1988

Asentel agejdan i d-yufraren deg tullist-a “Ih !Lukan ad teẓreḍ “,d asentel n 

“tadyant n tuber 1988” , acku ayen yeḍran deg useggas-a mačči dayen ara yettu 

wemdan ,ad naf aṭas n leṛwaḥ iruḥen d asfel deg tedyant-a deg lezzayer tamanaɣt 

,sseba-ines d yir liḥala d temɛict ideg tidiren yemdanen deg tallit-nni ,dɣa ad naf agdud 

azzayri ass-nni yeffeɣ-d iwakken ad yessuter izarfan-is seg uwanek azzayri ,dɣa ad naf 

aṭas i yemmuten deg useggas-nni n yizzayriyen . 

Ihi, deg tullist-a ad naf amaru i mmeslay-d ɣef tedyant n 5 tuber 1988, anda 

mmuten aṭas n yemdanen am wid iḍelmen am wid ur neḍlim ,acku gar wid yemmuten 

deg wass-nni ad naf lɛeskar ḥuzan taxḍibt n Mennad mebla ma texdem kra, tedda deg 

leɣalaḍ imi kkaten s aṛsas deg igenni ,maca mačči s liɛmada . 

Ayen i d-yeskanen aya-gi ad t-naf deg usebter wis (70) ad neɛreḍ ad d-nefk kra 

n yimedyaten .

Imedyaten

-«Ḥṣiɣ aṭas ara s-yinin ciṭ i yemmuten di tnekra nni n tuber acku i yebɣun yemmet ur 

d-yessawaḍ ayen iǧǧan tudert di tegrawla tis snat n wemdal .Maca a wi k-iḥkan amek 

tejreḥ tasa-w mi walaɣ izzayriyen ɣellin ddaw ṛsas n izzayriyen nniḍen ».sbt70 

Isental inaddayen d limarat n usentel

Tayri : d aḥulfu yellan gar sin wulawen yemḥemmalen way gar-asen ,ad naf tayri d tin 

yemxalafen ,tella tayri yezdin gar imawlan ,neɣ gar imawlan d warraw-is,neɣ ad naf 

tayri yellan gar sin yilmeẓyen aqcic d teqcict. 

Deg tullist-a “Ih ! Lukan ad teẓreḍ “ ad naf amaru immeslay-d ɣef tayri yellan 

gar sin n yilmeẓyen “ Mennad d Jeǧǧiga” ad naf immeslay-d ɣef tayri yellan gar-asen 

d wamek i myussanen d wayen sɛadan deg sin yid-sen ,ulac win ara ten-iferqen,almi d 

asmi i d-tewwi jeǧǧiga lbak ,netta ur d yewwi ara lbak ,maca ula d wagi ur yessaweḍ 

ara ad ten-yefraq ufan-d tifrat i wugur-nsen ad iɛiwed lbak Mennad deg uxxam ,dacu 

ad iruḥ ɣer lezzayer iwakken ad iɣer tamaziɣt ,werna ad yettemlili d jeǧǧiga dina  

akken kan ur tt-mefraqqen ara .

Ayen i d-yeskanen aya-gi ad t-naf deg usebter wis (70) ,ad neɛreḍ ad d-nefk kra 

n yimedyaten i d-yeskanen aya deg tullist-a .

Imedyaten

-«Asmi t-ssneɣ tella yiwet n teqcict yid-s,ula d nettat sneɣ-tt,isem-is jeǧǧiga ».sbt70

-«segmi  yella yeqqar di Lycẓe Ttasteur yeddukuj yid-s,ixḍeb-itt...».sbt70 

- «Cfiɣ yeḥkayi-d Mennad ɣef asmi d-tewwi lbak,tullas feṛḥent nettat tettru acku mačči 

yid-s ara yili di tesdawit imi netta ur t-id-yewwi ara yettru ger ifasen-is ».sbt70

-«Ah! a wi yeẓran d acu d tayri keč ad tfehmeḍ .....».sbt70 

-«Ufan-d tifrat ger-asen :ad iɛiwed asɛeddi n ukayad tikelt tis snat d acu kan tikelt-a 

ad yeqqar deg wexxam akken ad yesɛu akud ad yexdem di beṛṛe ,akken ad yettruḥu ɣer 

tesdawit ɣer tin iri !».sbt70 

Asirem : anamek n wawal-a d amenni ,acku ulac amdan ur nessaram ara deg tudert-is

,ad naf yal yiwen deg-neɣ dacu yessaram yebɣa ad t-yaweḍ deg tudert-is ,nezmer ad 

nini imdanen tidiren s usirem ,acku lukan ulac asirem tili awi yeẓran dacu ara yillin 

deg tudert-neɣ . 

Deg tullist-a “Ih !Lukan ad teẓreḍ” ,ad naf amaru immeslay-d ɣef temsalt-a n” 

usirem” ,acku deg tullist-a ad naf Mennad d win yessaramen lukan di d yewwi lbak ad

yekcem ɣer tesdawit iwakken ad yili akk d jeǧǧiga deg lezzayer , dacu mačči daya kan 

acku yebɣa ad yesɛu amkan n lxedma , iwakken ad yerr axxam netta d Jeǧǧiga , yebɣa 

ad tbeddel tudert-is ad yekkes fell-as lhif d lleẓ iɛac deg tudert-is . 

Ayen i d-yeskanen aya ad t-naf deg usebter wis (70-71) ,ad neɛreḍ ad nefk kra n 

imedyaten deg tullist-a .

Imedyaten

-«Asirem n Mennad d wa : ad yekcem ɣer tesdawit ad iɣer d Jeǧǧiga ,ad yili yid-s simi 

a rren axxam».sbt70

-«Yeḥṣa tamezduɣt di lezzayer txuṣ maca yetxemim a d-yawi amkan n lxedma di 10 

iseggasen ad as-fken axxam,mazal tura 20 ayen nni yezrin ! Ixaṭer-is yewseɛ mačči d 

kra,yeqqar am wass-a ad tbeddel a neffeɣ si yir taswiɛt ɣer tmeddurt tawsiɛt awi-d kan 

a nellḥu d leqdic ....».sbt70-71 

-«.....yeqqar-iyi Mennad a nexdem ɣas ma yehwa-yas lqern awi-d kan iswi nneɣ a t-

naweḍ : a neffeɣ seg umuṛej n lmizirya i deg a nettemxebbaḍ, d waluḍ n lḥif i yugin ad 

yesfeḍ ɣef ikesman ....».sbt71 

-«Tirga mlalent d tifawt seg tifawt i d-tekk tafat,tirga qqlent d asirem,asirem yeslal-d

lebɣi,lebɣi yiwen ur t-yettruẓu.Zdat n lebɣi yefsi weeẓru akken i yefsi wagu ».sbt71 

Lmut : d win yeǧǧan ddunit,iruḥ anida ur d-yettuɣal ara ,acku yiwen ur d-yettɣimi deg 

ddunit-a alla Rebbi ,win i d-yewweḍ wass-is ad iruḥ ad yinig s anda ur d-yettuɣal ara 

,akken qqaren deg lemtel “ amzun tewwit tmut “ d arwaḥ mebla tuɣalin ɣer ddunit-a . 

Deg tullist-a “Ih ! Lukan ad teẓreḍ”,ad naf amaru immeslay-d ɣef usentel-a n 

“lmut” , acku deg tullist-a ad naf Jeǧǧiga d yiwet n tlemẓit i d-yewweḍ wass-is acku 

deg tedyant-nni n 5 tuber 1988 ,ad naf ḥuzant lɛesker mi lan kkaten ṛsas ɣer igeni 

nettat tella deg ubalku, mačči s leɛmada ,ad naf teǧǧa-d Mennad weḥdes ɣur-s netta 

Jeǧǧiga d tin akk i d-asirem n tudert-is, dɣa deg wasmi temmut tuɣal ddunit d 

taberkant deg wallen-is acku truḥ tin yellan d kulec ɣur-s ulac dacu yexdem iwakken 

ad illin akken ,dacu akken qqaren “fɣent-as tirga mxalfa”tin iḥemmel yewwit lmut 

tewweḍ leɛfu n Rebbi . 

Ayen i d-yeskanen aya ad t-naf deg usebter wis (71-72) ,ad neɛreḍ ad d-nefk kra 

n yimedyaten i d-yeskanen aya deg tullist-a “Ih! Lukan ad teẓreḍ”. 

Imedyaten

-«.... Teḥsiḍ nek d jeǧǧiga nemfaraq ....».sbt71 

-«Aww ! tebɣiḍ ad tqessreḍ neɣ acu? .....»sbt71 

-«Tiweḍ sanda akken a naweḍ akk........».sbt71 

-«Temmut ? »sbt71

-«Nɣan-tt »sbt71 

-«Ass n ssebt i tt-ḥuzan,ɣer ubalku ,lɛesker mara kkaten deg igenni ,din i teɣli ,aksum-

is yefla-t waldun,ur as-icuḥḥ ara .ur ḥṣiɣ amek iwḍeɣ s axxam nnsen mi iyi-id-yenna 

gma-s amejtuḥ ,akken tt-walaɣ ɣliɣ fell-as ur zmireɣ ad ṭṭfeɣ imeṭṭi....».sbt71-72 

-«Ay ruɣ mi i tt-ṭṭfeɣ ger ifassen-iw bɣiɣ ad dduɣ ad iyi-tawi tmettant,ur ttɣimeɣ ara 

deffir-s,ttruɣ acku ɣas ṭṭfeɣ-tt ger ifassen-iw,lfeṛḥ yennejla seg wul-iw».sbt72 

-«Walaɣ udem-is tikelt taneggarut dayen ḥala di lkaɣeḍ ara tt-ẓerreɣ .Ḥulfeɣ s tebrek 

a d-tettaɣ ussan-iw seg wass-n ar ass-a ....Tezdaɣ uḍan am zik am wass-a.Ur ḥṣiɣ sani 

ara kkeɣ,ihudd usirem,tudert a tt-tezdaɣ terẓeg.Ur sɛiɣ iswi di tudert yecban 

tagi».sbt72

Tafelwit n tsemlilt n yisental ɣer taggara 

Tullisin Isental igejdanen Isental inaddayen

Taninna, neɣ tudert n 

tlemẓit taqbaylit 
Tignatin i tettidir tlemẓit taqbaylit 

Lemgirda n tmetti

Tayri

Tamidwa

Lexdeɛ n tayri  

Lexḍubga  

Nnif

Tira n tmaziɣt gar zik d 

tura

Laman d leɣder Tiririt n Ttar n Uwejhan i mmi-s 
Aḥwaṣ n tferka  

Tiririt n tferka

Tikellex

Leɣder  

Tadyant n mmi-s

uciban
Azal i tesɛa ttrebga n ddunit 

Ttar

Lemcawra

Azal n umdan

Ad gen tameɣra Azal n tegmat gar watmaten 

Tameɣra  

Leɛdawa  

Tukksa n leqder

Timenɣiwt n yiman  

Tuɣalin 
Tuɣalin n Meqran s axxam mi yella d 

ameḥbus 14 n yiseggasen 

Taǧǧalt  

Zwaǧ d ulwes  

Miḥyaf  

Yir tamɛict  

ɛecrin duṛu Lexdeɛ n tmeṭṭut i wergaz-is 

Zwaǧ 

Yir tamuɣli ɣer teqcict 

yeɣran  

Laman

Ccek

Assuter n ssmaḥ  

Timenɣiwt n yiman   

Iminig Tatut n temẓi 

Inig ɣer tmurt n berra  

Asmekti n temẓi  

Tizqaqin n taddart Ayen yuran deg twenza

Tudert n wat zik

Asmekti n temẓi  

Abeddel n tmetti

Ih !Lukan ad tezreḍ Tadyant n tuber 1988 

Tayri

Asirem

Lmut

Awennet ɣef tfelwit-a  

Tazrawt-nneɣ tella-d ɣef wammud n tullisin yura Saɛid Cemmax ,anda i d-

nekkes isental igejdanen d yisental inaddayen i d-yewwi deg yal yiwet .

Mi nexdem tasleḍt tasentalant i tullisin-a “Ger zik d tura” , nufa-d amaru-ya 

yewwi-d ɣef yisental yellan deg tmetti taqbaylit n zik d tin n tura , yezmer yal yiwen 

deg-nneɣ ad ten-yidir deg tudert-is n yal ass amedya (tayri ,lexdeɛ n tayri d lexdeɛ n 

tmeṭṭut i wargaz-is, tikellax ......). 

Mi ara nṭil ɣer tfelwit-a ,ad naf lan yisental gar-asen asentel agejdan anda ara t-

naf d asentel anadday akken i yezmer ad t-naf d asentel anadday d agejdan ,yezmer ad

illin d inaddayen  ,ɣef waya nezmer ad d-nini dakken lan kra n yisental igejdanen deg 

kra n tullisin  sɛan assaɣ d yisental inaddayen n kra tullisin nniḍen ,amedya deg tullsit 

“laman d leɣder” ad naf asentel n “ttar” deg tullist-a d asentel agejdan ,ma yella deg

tullist “tadyant n mmi-s uciban” ad naf sental-a n “ttar” d asental anadday .

Ad naf daɣen asental n “lexdeɛ” asentel-a yella wanda i yella d asentel agejdan

,yella wanda yella d asentel anadday , amedaya; deg tullist n “ɛecrin duṛu” ad naf 

asentel agejdan n tullist-a d “ lexdeɛ” , ma yella deg kra n tullisin nniḍen ad t-naf d 

asentel anadday ,amedya am tullist n “ taninna,neɣ tudert n tlemẓit taqbaylit” asentel-a 

d anadday , ihi ,gar usentel agedan d usentel anadday ad naf yella wassaɣ gar-asen . 

Ma yella deg usentel “ tatut n temẓi” d usnetel “asmekti n temẓi”, d wid

yesɛan assaɣ way gar-asen imi i sin yid-sen ttmeslayen-d ɣef “temẓi “,nezmer ad d-

nini dakken asentel “tatut n temẓi”d asentel agejdan ,ma yella d asentel “asmekti n 

temẓi” d asentel anadday ,dagi asentel-a “asmekti n temẓi “ad t-naf d asentel anadday

deg tullisin-a “Iminig” d “Tizqaqin n taddart”.

Akken nezmer ad naf isental inaddayen deg tullisin nniḍen kifkif d isental 

inaddayen ,amedya am usentel n tayri ad t-naf deg tullist n “Taninna” akked deg

tullist n “Ih!Lukan ad tezreḍ” ad naf daɣen asentel n “tmenɣiwt n yiman “ deg

wammud-a yella d asentel anadday ad t-naf deg tullist”Ad gen tameɣra” d tullist 

“ɛecrin duṛu” 

Tagrayt

ɣer taggara n weḥric-a  n tesleḍt , nessaweḍ nekkes-d isental i ɣef i d-yewwi 

Saɛid Cemmax deg wammud-a n tullisin “Ger zik d tura” , ama d isental igejdanen, 

ama d isental inaddayen ,isental-a d wid yesɛan assaɣ way gar-asen ,acku asentel 

yezmer ad yili d asentel agejdan deg tullist-a,akken yezmer ad yili d asentel anadday

deg tullist nniḍen ,akken i yezmer ad yilli usentel anadday d asentel agejdan deg 

tullist-a neɣ d inaddayen i sin yid-sen  . 

Ad naf isental i d-yewwi Saɛid Cemmax deg udlis-is “Ger zik d tura” d wid 

yellan deg tmetti taqbaylit ama d ayen yellan deg tmetti n zik neɣ deg tmetti n tura . 

Tagrayt tamatut

   Tazrawt-a d tin yekkin ɣer taɣult n tsekla, tewwi-d ɣef” tazrawt n yisental  

i tullisin “Ger zik d tura” n Saɛid Cemmax” ,iswi inebɣa ad naweḍ deg-s d 

yisental iɣef i d-yewwi Saɛid Cemmax deg wammud-a n tullisin . 

Iwakken ad nawweḍ  ɣer yiswi-neɣ ,nefren ad nexdem tasleḍt tasentalant i yal 

tullist gar tullisin n Saɛid Cemmax “Ger zik d tura” netbeɛ tiẓri n umyaru “Jean-

Pierre Rechard” .

Ihi , deg uḥric-a  n tesleḍt tasentalant nessaweḍ ɣer yiswi-nneɣ anda i d-

nufa Saɛid Cemmax deg wammud-a n tullisin”Ger zik d tura”, immeslay-d ɣef 

yisental yellan deg tmetti taqbaylit n zik d wid n tura.

Deg tullist “taninna”  ad naf amaru  immeslay-d ɣef usental “ lemgarda n 

tmetti” ,anda i d-temlal tlemzit uguren deg tudert-is ,ad naf immeslay-d ɣef tayri 

yellan deg tallit-a tamirant i yellan ɛinani ,acku zik tayri mačči d tin yellan 

ɛinani d tufirt ,arnu ɣer wannewt-a ur tessaweḍ ara ɣer yiswi-s ,acku ad naf basel 

d win ixedɛen taninna d yiwet n teqcict. 

Nufa-d yewwi-d ɣef usentel n ttar anda zik d imdanen s yimmad-nsen i d-

yettaran ttar-nsen amedya am tullist-s “tadyant n mmi-s uciban” neɣ deg tullistn 

“laman d leɣder”, ma yella deg tallit-a tamirant ad naf lan yiɣalen n laman  

yettḥaraben ɣef wannect-a . 

Ma yella deg tullist “ad gen tameɣra”ad naf amaru immeslay-d ɣef wazal 

tesɛa tegmat gar watmaten ,acku win ur nesɛi ara tagmat maḥqqur deg tmetti, 

amedya am warraw n wakli ur yexdimen ara azal i tegmat yellan gar babat-sen d

ɛmum-nsen ,imi arraw n Wakli ur d mezgan ara d ɛmmum-nsen ugin ad aten-

ɛarḍen ɣer tmeɣra-nsen ,dɣa glan s ruḥ-is ,armi yessaweḍ babat-sen yenɣa iman-

is ass-ni n tmeɣra ɣef lǧal n tegmat yellan gar-s d watmaten-is. 

Deg tullist “tuɣalin” ad naf amaru immeslay-d ɣef “zwaǧ d ulwes”,acku 

deg tallit n zik asental-a d win yellan s waṭas,mi ara yemmet wergaz n tmeṭṭut ad 

tt-yerr ulews-is , ma yella deg tallit-a tamirant ulac-it deg tmetti-nneɣ ,amedyan 

am “Sekkura “mi nwan wat wexxam-is yemmut urgaz-is dɣa ḥatmen fell-as ad 

tt-yerr ulwes-is ,ma deg tullist n “ɛecrin duṛu” ad naf immeslay-d ɣef yir tamuɣli 

isɛan yemdanen ɣer teqcict yeɣran ,acku zik tiqcicin ur truḥun-tt ara ɣer uɣarbaz 

iwakken ad lemdent d arrac kan i yeqqaren ,ma yella deg tallit-a tamirant ad naf

imawlan d wid yettaǧan tiqcicin ad ruḥen s aɣarbaz iwakken ad lemdent . 

Ihi , ɣer taggara n weḥric-a n tesleḍt iswi uɣur nessaweḍ deg tazwara 

nufa-d dakken azwel n udlis-a “Ger zik d tura” d win yesɛan assaɣ d yisental ,d 

turdiwin i d-nefka deg tazwara ,acku amaru yebɣa ad yessarwes   gar tmetti n zik 

d tmetti n tura,acku yebɣa ad d-yesken amek llan yisental-a zik, d tmuɣli n 

tura,imi akken neẓra timetti d tin yettbeddilen . 

S wakka i nessaweḍ ɣer taggara n leqdic-nneɣ, nessaram sya ɣer sdat ad 

d-illin aṭas n tezrawin yerzan asentel-a , arnu ɣer wannect-a ad illin wid ara 

ikemmlen anadi ɣef tulmisin-a n tullist i d-yeggran ama(aglam 

,akud,adeg,tasiwelt,iwudam,...) acku ayen nebɣu nxedm-it, mazal leqdic ɣezzif 

ɣer sdat.  

